
DIBAJI

Baraza la Mitihani la Tanzania lina furaha kutoa taarifa ya uchambuzi wa majibu
na kiwango cha kufaulu kwa watahiniwa katika Mtihani wa Kidato cha Nne
mwaka 2018 kwa somo la Kiswahili. Taarifa hii ni tathmini ya mwisho inayotoa
mrejesho kwa walimu, wanafunzi, watunga sera, watunga mitaala na wadau
wengine wa elimu jinsi watahiniwa walivyojibu maswali katika mtihani huo.
Majibu ya watahiniwa ni uthibitisho wa maarifa waliyopata au kushindwa
kuyapata katika ufundishaji na ujifunzaji wa somo la Kiswahili kwa ngazi ya
elimu ya Kidato cha Nne.

Uwasilishaji wa taarifa hii ya uchambuzi unalenga kutoa sababu za watahiniwa
kufanya vizuri, wastani au vibaya katika mtihani huu. Uchambuzi uliofanyika kwa
kila swali umebaini pia mambo yaliyosaidia watahiniwa kujibu maswali kwa
usahihi kama vile kutambua matakwa ya swali, kuwa na uelewa wa mada
mbalimbali katika somo, kuzingatia kanuni na matumizi sahihi ya lugha ya
Kiswahili. Pia, sababu za watahiniwa kupata alama za wastani zimebainishwa
hususani katika kutoa majibu yasiyojitosheleza.

Aidha, sababu zilizofanya watahiniwa kufanya vibaya maswali ni pamoja na
kutokuelewa matakwa ya maswali mbalimbali na kukosa maarifa/ujuzi katika
kujieleza kwa ufasaha kuhusu dhana mbalimbali zinazohusiana na somo la
Kiswahili.

Baraza la Mitihani la Tanzania linatarajia kuwa, mrejesho uliotolewa
utawawezesha wadau mbalimbali wa elimu kutafuta mbinu za kuboresha
ufundishaji  na ujifunzaji ili kupata ufumbuzi wa kasoro mbalimbali
zilizobainishwa katika taarifa hii. Baraza la Mitihani la Tanzania lina imani kuwa
maoni yaliyotolewa yakifanyiwa kazi ipasavyo, wanafunzi wanaohitimu Kidato
cha Nne watapata ujuzi katika kujieleza na kufafanua dhana mbalimbali kwa
ufasaha.

Mwisho Baraza la Mitihani la Tanzania linatoa shukrani kwa Maafisa Mitihani,
walimu na wadau wengine wa elimu pamoja na wafanyakazi wa ldara ya
TEHAMA waliohusika katika kutayarisha taarifa hii.

A

Dkt. Charles E. Msonde
KATIBU MTENDAJI

1.0

2.0

UTANGULIZI

Taarifa hii inachambua viwango vya kufaulu kwa watahiniwa katika mtihani wa
Kidato cha Nne (CSEE) 2018 kwa somo la Kiswahili. Mtihani huu ulikuwa na
maswali kumi na tano (15) yaliyogawanyika katika sehemu A, B, C, D, na E kwa
kuzigatia mada za Ufahamu, Matumizi ya Sarufi, Uandishi, Maendeleo ya
Kiswahili pamoja na Fasihi kwa ujumla.

Watahiniwa walitakiwa kujibu maswali yote katika sehemu A, B, na D, swali moja
(1) kutoka sehemu C na maswali matatu (3) kutoka sehemu E. Swali la kumi na
tano (15) lilikuwa la lazima

Jumla ya watahiniwa 360,403 walitahiniwa katika somo la Kiswahili kwa mwaka
2018. Kati yao, watahiniwa 320,041 sawa na asilimia 89.32 ya watahiniwa wote
walifaulu kwa kupata daraja A hadi D. Kiwango hicho cha kufaulu kwa ujumla ni
cha juu kwa asilimia 4.9 ikilinganishwa na ilivyokuwa mwaka 2017 ambapo,
asilimia 84.42 ya watahiniwa walifaulu kwa kupata daraja A hadi D.

Uchambuzi huu umezingatia viwango vitatu vya kufaulu ambavyo ni vizuri,
wastani na hafifu. Kiwango Kkizuri kilikuwa na alama 65 hadi 100 na
kiliwakilishwa kwa rangi ya kijani, kiwango cha wastani kilikuwa na alama 30
hadi 64 na kiliwakilishwa kwa rangi ya njano na kiwango hafifu cha kufaulu
kilikuwa na alama 0 hadi 29 na kiliwakilishwa kwa rangi nyekundu. Hata hivyo,
sampuli za majibu ya watahiniwa zimeambatanishwa ili kuonesha kilichotarajiwa
kufanywa na kile kilichofanywa na watahiniwa.

Baraza la Mitihani la Tanzania linatarajia kuwa, uchambuzi huu utaimarisha
ufundishaji na ujifunzaji wa somo la Kiswahili kwa walimu, wanafunzi na wadau
wengine wa elimu katika mkakati wa kuinua kiwango cha kufaulu kwa wanafunzi
katika somo la Kiswahili kwa vizazi vijavyo.

TATHMINI KWA KILA SWALI

Sehemu hii inafafanua uchambuzi wa kina kwa kila swali na majibu yaliyotolewa
na wanafunzi kwa kuonesha maswali yaliyofanywa vizuri, wastani na yale
yaliyofanyika vibaya. Aidha, sababu za kufaulu kwa kiwango cha juu, wastani au
cha chini kwa wanafunzi zimeelezwa bayana kwa kila swali. Sambamba na hayo,
sampuli za majibu yao kwa kila swali zimeambatanishwa ili kudhihirisha maelezo
ya uchambuzi huo.



2.1 SEHEMU A: UFAHAMU
Sehemu hii ilikuwa na maswali mawili yaliyomtaka mtahiniwa kuonesha umahiri
wa kusoma kifungu cha habari, kujibu maswali aliyopewa na kufanya ufupisho wa
kifungu cha habari.

Swali la 1: Ufahamu

Swali lilitoka katika mada ya Ufahamu na lililenga kupima ufahamu wa
mtahiniwa katika kusoma kifungu cha habari kisha kujibu maswali
yaliyotokana na kifungu hicho. Swali hili lilikuwa na jumla ya alama 6 na
liligawanyika katika vipengele (a) hadi (d). Kipengele (a) kilimtaka
mtahiniwa kueleze kitu kilichoathiri uzuri wa Mwanaheri. Kipengele (b)
kilimtaka mtahiniwa kuandika nahau mbili zinazopatikana katika kifungu
cha habari alichokisoma. Kipengele (c) kilimtaka mtahiniwa kufafanua
methali mbili (i) Maji yakimwagika hayazoleki, (ii) Asiyesikia la mkuu
huvunjka guu; huku akitoa mifano halisi kutoka katika simulizi aliyoisoma
na kipengele (d) kilimtaka mtahiniwa kuandika kichwa cha habari
kinachofaa kwa habari aliyoisoma.

Watahiniwa 329,630 sawa na asilimia 91.5 ya watahiniwa wote
waliofanya mtihani walijibu swali hili. Kiwango cha kufaulu kilikuwa
kizuri ambapo asilimia 66.5 sawa na watahiniwa (219,263) walifaulu kwa
kiwango cha juu na cha wastani. Chati Na. 1 inaonesha viwango vya
kufaulu vya watahiniwa kwa asilimia.

Chati Na. 1: Kufaulu kwa Watahiniwa kwa Asilimia

Watahiniwa 161,785 sawa na asilimia 53.4 waliojibu swali hili walifaulu
kwa kiwango cha wastani kwa kupata alama 2 hadi 3.5 kutokana na kutoa
majibu yasiyojitosheleza kwa baadhi ya vipengele. Kwa mfano, mtahiniwa



mmoja alieleza katika kipengele (a) kuwa, kitu kilichoathiri uzuri wa
Mwanaheri ni kukosa mtoto badala ya kuelezea athari iliyotokana na tabia
yake ya umalaya; mwingine alishindwa kubainisha nahau mbili
zinazopatikana katika kifungu cha habari alichopewa na kisha kupata
alama za wastani. Kielelezo 1.2 ni sampuli ya majibu ya mtahiniwa
aliyetoa majibu yasiyojitosheleza kwa baadhi ya vipengele vya swali hili
na kupata alama za wastani.

Kielelezo 1.1

Kielelezo 1.1: Sampuli ya majibu ya mtahiniwa aliyetoa majibu sahihi
kwa baadhi ya vipengele na kushindwa katika kipengele (b) (i) na kutoa
ufafanuzi usiotosheleza katika kipengele (c).

Watahiniwa 57,478 sawa na 13.1% walifaulu kwa kiwango kizuri kwa
kupata alama za juu 4.0 hadi 6.0 kwa kuwa walimudu kujibu kwa usahihi
vipengele vingi vya swali hili. Watahiniwa hao walizingatia ufahamu wa
kifungu cha habari na kuweza kujibu vipengele vingi kwa usahihi. Hivyo,
waliweza kueleza Kkitu Kilichoathiri uzuri wa Mwanaheri kuwa ni
mwenendo au tabia yake ya umalaya; na kuandika nahau mbili
zinazopatikana katika habari kuwa ni jamvi la wageni na kata mguu. Vile
vile, walifafanua methali na kutoa mifano halisi kutoka katika habari

waliyosoma kama vile, maji yakimwagika hayazoleki ikimaanisha jambo
likiharibika halitengenezeki; asiyesikia la mkuu huvunjika guu
ikimaanisha mwenye kukataa maonyo huishia kujiponza mwenyewe. Pia
waliweza kuandika kichwa cha habari kilichofaa kwa habari hiyo kuwa ni
“Dunia hadaa ulimwengu shujaa” au “Majuto ni mjukuu”. Kielelezo 1.2 ni
sampuli ya majibu ya mtahiniwa aliyepata alama za juu kwa kujibu vizuri
vipengele (a) hadi (d).

Kielelezo 1.2

Kielelezo 1.2: Sampuli ya majibu ya mtahiniwa aliyejibu vipengele (a)
hadi (d) vizuri na kupata alama za juu.

Aidha, watahiniwa 110,367 sawa na asilimia 33.5 walifaulu kwa kiwango
hafifu kwa kupata alama 0 hadi 1.5 kutokana na kutoa majibu yasiyo
sahihi katika vipengele vingi. Baadhi ya watahiniwa walishindwa
kuhusisha kifungu cha habari katika kujibu maswali na wengine,
walishindwa kubainisha methali na nahau zilizotumika katika kifungu cha

habari kwa kubainisha kwa kuzichanganya dhana hizo kinyume na
matakwa ya swali. Kwa mfano, mtahiniwa mmoja alishindwa kujibu
kipengele (a) hadi (c) kwa kuandika:

Katika kipengele (a) alikuwa hapitwi na mwanaume badala ya 'tabia
yake ya umalaya’, (b) alitumia methali ambazo hazikuwa katika
kifungu cha habari mwenzio akinyolewa wewe tia maji na kama
hujui kufa tazama kaburi badala ya kubainisha nahau 'jamvi la
wageni' na 'kujitoa kimasomaso' (c) alishindwa kufafanua methali
mbili alizopewa kwa kuandika methali zisizokuwa katika kifungu cha
habari yaani; ukifanya kosa usijutie baadae na asiyesikia ya watu
baadae hujutia badala ya kufafanua kama (i) Maji yakimwagika
hayazoleki ikimaanisha jambo likiharibika halitengenezeki; (ii)
Asiyesikia la mkuu huvunjka guu; ikimaanisha mwenye kukataa
maonyo huishia kujiponza mwenyewe.

Kielelezo 1.3 ni sampuli ya majibu ya mtahiniwa aliyepata alama za chini
kutokana na kushindwa kujibu vipengele vingi vya swali hili.

Kielelezo 1.3

Kielelezo 1.3: Sampuli ya majibu ya mtahiniwa aliyeshindwa kujibu
vipengele vyote vya swali hili na kupata alama hafifu.

Swali la 2: Ufupisho

Swali lilitoka katika mada ya Ufahamu na katika mada ndogo ya Ufupisho
wa Habari na lililenga kupima uwezo wa mtahiniwa katika kutumia
maarifa ili kufupisha habari aliyoisoma. Swali lilikuwa na alama (4) na
lilimtaka mtahiniwa afupishe habari kwa maneno yasiyopungua mia moja
(100).

Swali lilijibiwa na watahiniwa 276,157 sawa na asilimia 76.6 ya
watahiniwa wote waliofanya mtihani. Miongoni mwao, watahiniwa
226,328 sawa na asilimia 82 walifaulu kwa kiwango cha juu na cha
wastani. Chati Na. 2 inaonesha viwango vya kufaulu vya watahiniwa kwa
asilimia.

Chati Na. 2: Kufaulu kwa Watahiniwa kwa Asilimia

Asilimia 58.1 sawa na watahiniwa (160,213) walifaulu kwa kiwango cha
wastani kwa kupata alama 1.5 hadi 2.5. Watahiniwa hao waliandika
ufupisho usiojitosheleza kwa kutokuzingatia baadhi ya mbinu muhimu
kama vile mpangilio wa mawazo wenye mantiki, matumizi ya alama na
vituo, idadi ya maneno, matumizi ya lugha sanifu na kutopotosha kiini cha
habari. Kwa mfano, mtahiniwa mmoja hakuzingatia matumizi ya alama na
vituo na kukosea tahajia za maneno kwa kutoacha nafasi kati ya neno na
neno, kwa kuandika nchiambayo badala ya "nchi ambayo™. Pia mtahiniwa
mwingine alifupisha habari bila kuandika kichwa cha habari na
kutozingatia idadi ya maneno kwa kuandika maneno (60) badala ya
maneno mia moja (100) na hivyo kupata alama za wastani. Kielelezo 2.1

ni sampuli ya jibu la mtahiniwa aliyeandika ufupisho usiojitosheleza na

kupata alama za wastani.

Kielelezo 2.1

Kielelezo 2.1: Sampuli ya jibu la mtahiniwa aliyepata alama za wastani
kwa kutozingatia baadhi ya taratibu za ufupisho wa habari.

Watahiniwa 66,115 sawa na asilimia 23.9 walifaulu kwa kiwango Kizuri
kwa kupata alama za juu 3 hadi 4 kutokana na kufuata kanuni na taratibu
za ufupisho wa habari ilivyostahili. Watahiniwa hao walizingatia mpango
wa mawazo wenye mantiki, matumizi ya alama na vituo, kutumia maneno
yao wenyewe bila kupotosha Kiini cha habari, idadi ya maneno na
matumizi ya lugha sanifu. Kielelezo 2.2 ni sampuli ya jibu la mtahiniwa
aliyeandika ufupisho unaokidhi kanuni na taratibu za ufupisho kama
inavyotakiwa.

Kielelezo 2.2

Kielelezo 2.2: Sampuli ya jibu ya mtahiniwa aliyejibu swali vizuri kwa
kuzingatia taratibu na kanuni za ufupisho na kupata alama za juu.

Watahiniwa 49,829 sawa na asilimia 18 waliofanya swali hili walishindwa
kufupisha habari na kupata alama za chini 0 hadi 1. Watahiniwa hao
hawakuzingatia taratibu za ufupisho kwa jumla. Baadhi yao kutokana na
kukosa maarifa ya kufupisha habari waliyopewa, walitunga habari
nyingine zilizohusu tabia na mienendo ya vijana, kuhusu wanawake,
amani ya nchi na utoaji mimba kinyume na matakwa ya swali na kupata
alama 0. Kielelezo 2.3 ni sampuli ya jibu la mtahiniwa aliyeshindwa
kufupisha kifungu cha habari kwa kuandika mambo yasiyohusiana na
habari aliyopewa.

Kielelezo 2.3

Kielelezo 2.2: Sampuli ya jibu la mtahiniwa aliyeshindwa kufupisha
habari aliyopewa kwa kuandika mambo mbalimbali yanayohusu vijana.



2.2 SEHEMU B: SARUFI NA MATUMIZI YA LUGHA

Sehemu hii ilikuwa na maswali matano yaliyomtaka mtahiniwa kutumia maarifa
kutambua dhana na dhima za aina za maneno, njia za uundaji wa maneno, tabia za
maumbo ya maneno, na kutunga sentensi.

221

Swali la 3: Mjengo wa Tungo na Matumizi ya Kamusi

Swali lilitoka katika mada ya Sarufi, mada ndogo ya Mjengo wa Tungo na
Matumizi ya Kamusi. Swali lilikuwa na jumla ya alama (5), lililenga
kupima maarifa na lilimtaka mtahiniwa kufafanua dhana alizopewa na
kisha kutoa mfano mmoja kwa kila dhana aliyoifafanua.

Watahiniwa 340,349 sawa na asilimia 94.4 walijibu swali hili na lilikuwa
miongoni mwa maswali yaliyojibiwa vizuri ambapo asilimia 72.2 sawa na
watahiniwa (245,638) walifaulu kwa kiwango cha juu na cha wastani.
Chati Na. 3 inaonesha viwango vya kufaulu vya watahiniwa kwa asilimia.

Chati Na. 3: Kufaulu kwa Watahiniwa kwa Asilimia

Watahiniwa 161,115 sawa na asilimia 47.4 walifaulu kwa kiwango cha
wastani kwa kupata alama 1.5 hadi 3 kwa kutoa majibu yasiyojitosheleza
kwa baadhi ya vipengele katika kufafanua dhana walizopewa na
kushindwa kutoa mfano kwa baadhi ya dhana kama ilivyotakiwa. Kwa
mfano, mtahiniwa mmoja alishindwa kufafanua kipengele (b) dhana ya
“kirai” kwa kuandika kuwa ni sentensi iliyoundwa kwa kiima na kiarifu
badala ya 'kipashio cha kimuundo kisichokuwa na muundo wa kiima na
kiarifu'. Pia, katika kipengele () dhana ya “ kamusi” alishindwa kuifafanua

kuwa ni 'kitabu cha maneno pamoja na maelezo ya maana ya maneno
hayo, lakini katika kipengele (a), (c) na (d) aliweza kufafanua kwa
kuvitolea maana na mfano kwa kila dhana. Kielelezo 3.1 ni sampuli ya
majibu ya mtahiniwa aliyefafanua baadhi ya vipengele kuhusu dhana
alizopewa na kuzitolea mfano na kupata alama za wastani.

Kielelezo 3.1

Kielelezo 3.1: Sampuli ya majibu ya mtahiniwa aliyejibu vizuri
vipengele (¢), (d) na (e) na kupata alama za wastani.

Aidha, asilimia 24.8 sawa na watahiniwa (84,523) walifaulu kwa kiwango
cha juu kwa kupata alama za juu 3.5 hadi 5. Watahiniwa hao walikuwa na
maarifa ya kutosha kuhusu dhana walizopewa na kutoa mifano toshelevu
kwa vipengele (a) hadi (e). Kwa mfano, katika kipengele (a), waliweza
kuelezea neno kuwa ni “ kipashio cha lugha ambacho huweza kuundwa
kwa silabi moja au zaidi. Pia walitoa mifano ya maneno mbalimbali
iliyokidhi maana ya neno; (b) waliweza kufafanua kirai kuwa ni
"kipengele cha kimuundo chenye neno moja na kuendelea kisichokuwa na

muundo wa kiima na kiarifu”, na kutoa mfano sahihi; kipengele (c)
walifafanua kishazi kuwa ni "tungo yenye Kkitenzi" na kutoa mfano
uliokidhi maana hiyo; (d) walifafanua sentensi kuwa ni kipashio kikubwa
kabisa cha kimuundo chenye maana kamili na (e¢) walifafanua dhana ya
kamusi kuwa ni kitabu cha maneno pamoja na maelezo ya maana ya
maneno hayo na kutoa mifano ya kamusi kama vile kamusi ya Kiswahili-
Kiingereza. Kielelezo 3.2 ni sampuli ya majibu ya mtahiniwa aliyefafanua
na kutoa mfano kwa dhana (a) hadi (e) kwa usahihi.

Kielelezo 3.2

Kielelezo 3.2: Sampuli ya majibu ya mtahiniwa aliyefafanua neno,
kirai, Kkishazi, sentensi na kamusi kwa usahihi na kutoa mifano
iliyokidhi kwa baadhi ya dhana na kupata alama za juu.

Asilimia 27.8 sawa na watahiniwa (94,710) walifaulu kwa kiwango hafifu
kwa kupata alama 0 hadi 1 kutokana na kushindwa kufafanua dhana (a)
hadi (e) kwa usahihi pamoja na kutoa mifano isiyokidhi dhana hizo. Kwa

mfano, mtahiniwa mmoja alikosa maarifa ya kufafanua dhana za kisarufi
alizopewa ambapo katika kipengele (a) alieleza kuwa, neno huweza kuleta
maana tofauti kutokana na neno moja tu ulilosoma; na kutoa mfano,
asiyefunzwa na mamaye hufunzwa na ulimwengu, badala ya kufafanua
kuwa neno ni silabi au mkusanyiko wa silabi zinazotamkwa au kuandikwa
na kuleta maana, kwa mfano; baba, mama, mtoto, mwalimu. Vilevile,
katika mtahiniwa huyo alishindwa kufafanua dhana zote katika kipengele
(b) — (e), na kutoa mifano isiyo sahihi kama kielelezo Na. 3.3
kinavyoonesha majibu ya mtahiniwa huyo.

Kielelezo 3.3

Kielelezo 3.3: Sampuli ya majibu ya mtahiniwa aliyeshindwa kufafanua
neno, Kirai, kishazi, sentensi na kamusi kwa kuandika mambo mseto
yasiyofafanua dhana hizo.

Swali la 4: Uundaji wa Maneno
Swali lilitoka katika mada ya Sarufi, mada ndogo ya Mnyambuliko wa
Maneno. Swali lililenga kupima uundaji na lilimtaka mtahiniwa

kunyambua maneno aliyopewa ili kupata maneno mawili zaidi kwa kila
neno alilopewa.

Swali hili lilijibiwa na watahiniwa 342,977 sawa na asilimia 95.2 ya wote
waliofanya mtihani na lilikuwa miongoni mwa maswali yaliyojibiwa
vizuri na watahiniwa wengi. Asilimia 81 sawa na watahiniwa (277,968)
walifaulu kwa kiwango cha juu na cha wastani. Chati Na. 4 inaonesha
viwango vya kufaulu vya watahiniwa kwa asilimia.

m0.0-1.0
O015-3.0
E3.5-5.0

Chati Na. 3: Kufaulu kwa Watahiniwa kwa Asilimia

Watahiniwa 261,126 sawa na asilimia 76.1 walifaulu kwa kiwango kizuri
kwa kupata alama za juu 3.5 hadi 5 kutokana na kuwa na maarifa ya
kutosha kuhusu unyambuaji wa maneno wenye lengo la kuzalisha maneno
mapya. Watahiniwa hao walinyambua maneno beba, pokea, rudi, soma,
shughuli, sema, penda, heshimu, pigo, pika na kupata maneno mawili kwa
kila neno kama ilivyotakiwa. Kwa mfano, mtahiniwa mmoja aliweza
kunyambua maneno aliyopewa kwa usahihi na kupata maneno mawili
zaidi kwa kila neno kama kielelezo Na. 4.1 kinavyoonesha.

Kielelezo 4.1

Kielelezo 4.1: Sampuli ya majibu ya mtahiniwa aliyenyambua maneno
(@) hadi (j) vizuri kwa kuzalisha maneno mengine mawili zaidi kwa kila

moja na kupata alama za juu.

Watahiniwa 16,842 sawa na asilimia 4.9 walifaulu kwa kiwango cha
wastani kwa kupata alama 1.5 hadi 3. Watahiniwa hao waliweza
kunyambua baadhi ya maneno kwa usahihi lakini walishindwa kwa
maneno mengine kutokana na kukosa maarifa mahsusi ya unyambuaji wa
maneno. Kwa mfano, mtahiniwa mmoja aliweza kunyambua maneno
katika vipengele nane kwa kuzalisha neno moja na kushindwa vipengele
(e) na (i) na hivyo kupata alama za wastani kama kielelezo Na. 4.2

kinavyoonesha majibu ya mtahiniwa huyo.

Kielelezo 4.2

4[- @ \Qeloq — bQLU"Q
Pokea — ?oke,['ewq
Y&,Lob — \(Q& sha

) Somg —  Somemeua
S\/\uﬂ\nub —
Semp — gC’VVIQC\

Pewds — Pendig
\/\CSLLIMM — \}eg\/\;mwa

Pi3e —

Pl — Pikiun

e (R

Kielelezo 4.2: Sampuli ya majibu ya mtahiniwa aliyenyambua maneno
aliyopewa na kupata neno moja zaidi badala ya maneno mawili kwa kila
moja kama ilivyotakiwa.

Aidha, watahiniwa wachache 65,009 sawa na asilimia 19 pekee walifaulu
kwa kiwango hafifu kwa kupata alama za chini 0 hadi 1 kutokana na
kukosa maarifa kuhusu mada ndogo ya Uundaji wa Maneno kwa njia ya
unyambuaji. Baadhi ya watahiniwa walifafanua maana za maneno
waliyopewa na kubainisha viambishi katika maneno hayo na wengine
walitungia sentensi maneno waliyopewa badala ya kuyanyambua ili
kupata maneno mawili zaidi kama ilivyotarajiwa katika swali hili. Kwa
mfano, mtahiniwa mmoja alishindwa kunyambua vipengele vyote
alivyopewa kwa kubainisha maana ya kikamusi kwa baadhi ya maneno na
katika maneno mengine akatoa ufafanuzi usioeleweka; majibu ambayo ni
kinyume kabisa na matakwa ya swali na kupata alama 0 kama kielelezo
Na. 4.3 kinavyoonesha.

Kielelezo 4.3

Kielelezo 4.3: Sampuli ya majibu ya mtahiniwa aliyetoa maana mbili
kwa kila neno alilopewa badala ya kunyambua maneno hayo ili kupata
maneno mawili zaidi.

2.2.3

Swali la 5: Uambishaji wa Maneno

Swali lilitoka katika mada ya Sarufi, mada ndogo ya Uambishaji wa
Maneno na lilikuwa na jumla ya alama 5. Swali lililenga kupima
uchambuzi na lilimtaka mtahiniwa kubainisha tabia za maumbo
yaliyokolezwa wino katika vitenzi alivyopewa.

Swali hili lilijibiwa na watahiniwa 276,434 sawa na asilimia 76.7 ya wote
waliofanya mtihani huu, ambapo watahiniwa 93,177 sawa na asilimia 33.7
pekee walifaulu kwa kiwango kizuri na cha wastani na kulifanya swali hili
kuwa miongoni mwa maswali yaliyokuwa na kiwango cha chini cha
kufaulu kwa watahiniwa. Chati Na. 5 inaonesha viwango vya kufaulu vya
watahiniwa kwa asilimia.

Chati Na. 5: Kufaulu kwa Watahiniwa kwa Asilimia

Watahiniwa 183,257 sawa na asilimia 66.3 ya watahiniwa wote waliojibu
swali hili walifaulu kwa kiwango hafifu kwa kupata alama za chini 0 hadi
1. Watahiniwa hao walishindwa kubainisha tabia za maumbo
yaliyokolezwa wino Kkatika vitenzi walivyopewa kutokana na kukosa
maarifa mahsusi katika kubainisha tabia za maumbo ya vitenzi hivyo
kama ambavyo walitakiwa kubainisha katika kipengele (a) kuamuru/amri,
(b) ukanushi/nafsi ya pili umoja, (c) mtendwa/nafsi ya kwanza wingi, (d)
hali ya mazoea, (e) kitenzi kishirikishi (f) urejeshi wa mtenda (g)
kitendwa/wingi, (h) kauli ya utendwa na (e) kauli ya utendeka.
Watahiniwa hao walikabiliwa na tatizo la kuchanganya tabia za maumbo
mbalimbali ya vitenzi walivyopewa na kazi za viambishi katika vitenzi.
Kwa mfano, mtahiniwa mmoja alishindwa kubainisha tabia za maumbo

katika vitenzi alivyopewa kwa kuonesha kuwa maumbo yote ya vitenzi
hivyo ni njeo za wakati tofauti tofauti kama Kielelezo Na. 5.1
kinavyoonesha majibu ya mtahiniwa huyo.

Kielelezo 5.1

Kielelezo 5.1: Sampuli ya majibu ya mtahiniwa aliyeshindwa kubainisha
tabia za maumbo katika vitenzi alivyopewa na kupata alama 0.

Watahiniwa 85,640 sawa na asilimia 31 walifaulu kwa kiwango cha
wastani kwa kupata alama 1.5 hadi 3. Watahiniwa hao walibainisha kwa
usahihi tabia za maumbo ya vitenzi kwa baadhi ya vipengele na
kushindwa katika vipengele vingine. Kwa mfano, mtahiniwa mmoja
aliweza kutoa majibu sahihi kwa vipengele: (e) ni- kitenzi kishirikishi, (f)
-ji- urejeshi wa mtenda, (g) vi- idadi (wingi), (h) gwa- kauli ya utendwa,
(i) -ika - kauli ya utendeka, lakini alishindwa kubainisha tabia za maumbo
ya vitenzi kwa baadhi ya vipengele: (a) futa- kitendo cha kuondoa badala
ya kuamuru, (b) Hu- njeo wakati uliopita, badala ukanushi, (c) —tu- njeo
wakati uliopo wingi badala ya nafsi ya kwanza wingi, na (d) —hu- kauli ya
kutenda badala ya hali ya mazoea na hivyo kupata alama za wastani.
Kielelezo 5.2 ni sampuli ya majibu ya mtahiniwa aliyejibu kwa usahihi
baadhi ya vipengele na kupata alama za wastani.

Kielelezo 5.2

5.

@ Bl wi=o

W Klem Kenco neshe loebia & Wk (42\.:931 wlioPoe

R B

D) Ho - Inaomye shg v o ulenushi

(C) Tu =+ \nao Ny ¢ sha klbyva <o Nelist R“GJHS\' « ety \m\qjq)

(.C\) W - Ino onqeSha kbiz o Matows fende Linalo Yendir

a2 bz mae !

(Q) NP _p \naonyetla klya e St e ek

ﬁ"-\ 3\! — "“C‘Oh‘\e SLO\ \f'\t_);C\\('.\"(\.\'S\njn

B Vi~ Wi vy = sha wing! W@ il s W

Qﬂ\ %‘6“‘5 <+ T ngenqesla Yreansg hols to lendoam,

[U Yoo = Unaongesie ‘P\\-\‘C\fc, ko ~e lc,}eh&gkc.'

Kielelezo 5.2: Sampuli ya majibu ya mtahiniwa aliyeweza kubainisha
tabia za vitenzi zilizokolezwa wino kwa baadhi ya vipengele kama
inavyoonekana na kushindwa katika vipengele (a), (c), (e) na (f).

Aidha, asilimia 2.7 sawa na watahiniwa (7,537) walifaulu kwa kiwango
kizuri kwa kupata alama za juu 3.5 hadi 5. Watahiniwa hao waliweza
kubainisha kwa usahihi tabia za maumbo katika vitenzi walivyopewa
katika vipengele vyote. Kwa mfano, mtahiniwa mmoja katika kipengele
(a) aliweza kubainisha umbo futa kuwa ni “kuamrisha”, kipengele (b)
umbo hu-“tabia ya ukanushi”, kipengele (c ) umbo -tu- “ nafsi ya kwanza
wingi”. Pia aliweza kubainisha vizuri tabia za maumbo ya vitenzi katika
vipengele (d) - (i) kama inavyoonekana katika kielelezo Na. 5.3.

Kielelezo 5.3

5 |0) Kuamrisha

) Tobia ya ukonugh

9 Nagsi yo kwanza Wingi

) Njeo  yo  wakedy wa magoea

9 Kileng) ~ kithirikidu ‘

0 Urejeshi wa  minda —
|

Q Ur@f}w we mtndwa  noKudokesa wingt
Tabia  ya kutendwa

0 "Tabia ya kutendeka II

Kielelezo 5.3: Sampuli ya majibu ya mtahiniwa aliyejibu swali hili kwa
usahihi na kupata alama zote.

Swali la 6: Aina za Maneno na Mjengo wa Tungo

Swali lilitoka katika mada ya Sarufi, mada ndogo ya Aina za Maneno na
Mjengo wa Tungo. Swali lililenga kupima uundaji na lilikuwa na jumla ya
alama (5). Swali lilimtaka mtahiniwa katika kipengele (a) aeleze maana na
dhima ya kiunganishi katika sentensi, (b) atunge sentensi mbili kwa kila
kiunganishi alichopewa.

Swali hili lilijibiwa na asilimia 97.5 sawa na watahiniwa (351,325) kati ya
wote waliofanya mtihani. Miongoni mwao, asilimia 94.5 sawa na
watahiniwa (321,456) walifaulu kwa kiwango kizuri na cha wastani. Chati
Na. 6 inaonesha viwango vya kufaulu vya watahiniwa kwa asilimia.

Chati Na. 6: Kufaulu kwa Watahiniwa kwa Asilimia

Watahiniwa 212,850 sawa na asilimia 60.6 walijibu vizuri swali hili na
kupata alama za juu 3.5 — 5. Hali hii inadhihirisha kuwa watahiniwa hao
walikuwa na uelewa wa kutosha kuhusu mada ya Aina za Maneno.
Kufaulu vizuri katika swali hili kulitokana na uwezo wao katika kueleza
maana ya kiunganishi kuwa ni neno au kikundi cha maneno chenye
kuunganisha maneno, kikundi cha maneno, kishazi au sentensi na kueleza
dhima ya viunganishi kuwa ni kuunga vipashio viwili au zaidi vyenye
hadhi sawa. Pia, watahiniwa hao walikuwa na maarifa ya kutofautisha
matumizi mbalimbali ya maneno kwa sababu, kama, ingawa, lakini na
hivyo kuweza kutumia kama viunganishi na kutunga sentensi kwa usahihi.
Kielelezo 6.1 ni sampuli ya majibu ya mtahiniwa aliyeeleza maana na
dhima za viunganishi kisha kutunga sentensi kwa kutumia viunganishi
hivyo kwa usahihi.

Kielelezo 6.1

Kielelezo 6.1: Sampuli ya majibu ya mtahiniwa aliyejibu vizuri kwa
kutoa maana na dhima ya viunganiski kisha kutunga sentensi kwa
kutumia viunganishi kulingana na matakwa ya swali.

Asilimia 33.9 sawa na watahiniwa (108,606) walifaulu kwa kiwango cha
wastani. Baadhi ya watahiniwa hao waliweza kutoa maana ya kiunganishi
kama ni aina ya neno au kikundi cha maneno chenye kuunganisha
maneno, kirai, kishazi au sentensi na wengine walishindwa kueleza dhima
yake katika kipengele (a). Vivyo hivyo, katika kipengele (b) baadhi ya
watahiniwa waliweza kutunga sentensi kwa baadhi ya viunganishi
walivyopewa kwa usahihi na kushindwa katika vipengele vingine. Kwa
mfano, mtahiniwa mmoja alitunga sentensi kwa kutumia viunganishi (i)
kwa sababu, alikimbia kwa sababu alikuwa ameiba; Pendo alianguka kwa
sababu aliteleza, (ii) kama, nitashukuru sana kama utanisaidia kupata viza;
angefaulu vizuri kama angesoma kwa bidii. Aidha, mtahiniwa huyo
alishindwa kutunga sentensi kwa kutumia kiunganishi (iii) ingawa kwa
kuandika ingawa hakusoma alifaulu; ingawa hakuja tulifurahi, (iv) lakini
wewe unamjua; lakini sisi hatukuwepo; majibu ambayo yalikuwa si sahihi
katika kipengele cha (iii) na (iv) na hivyo kupata alama za wastani.
Kielelezo 6.2 ni sampuli ya majibu ya mtahiniwa aliyejibu kipengele (b)
kwa kutunga sentensi moja iliyo sahihi badala ya mbili kama ilivyostahili.

Kielelezo 6.2

Kielelezo 6.2: Sampuli ya majibu ya mtahiniwa aliyetunga sentensi
pungufu na kushindwa kueleza maana na dhima ya kiunganishi katika
kipengele (a) na kupata alama za wastani.

Watahiniwa 29,869 sawa na asilimia 5.5 kati ya wote waliojibu swali hili
walipata alama za chini 0 hadi 1. Watahiniwa hao walikosa maarifa ya
kutambua aina za maneno na mpangilio wake katika tungo na hivyo
kushindwa kueleza maana ya kiunganishi na dhima yake kuwa ni neno au
kikundi cha maneno chenye kuunganisha maneno, kikundi cha maneno,
kishazi au sentensi. Dhima yake ni kuunga vipashio viwili au zaidi vyenye
hadhi sawa kisarufi kama vile nomino na nomino, kitenzi na kitenzi au
kishazi na kishazi. Pia, watahiniwa hao walishindwa kutunga sentensi kwa

kutumia viunganishi (i) kwa sababu, (ii) kama (iii) ingawa na (iv) lakini
kutokana kutojua matumizi ya aina za maneno hususani viunganishi. Kwa
mfano, mtahiniwa mmoja alieleza maana na dhima ya kiunganishi isiyo
sahihi na kutunga sentensi kwa kutumia viunganishi alivyopewa
mwanzoni mwa sentensi na hivyo kutofanya kazi ya kiunganishi.
Kielelezo 6.3 ni sampuli ya majibu ya mtahiniwa aliyeshindwa kueleza
maana na dhima ya kiunganishi na kutunga sentensi zisizozingatia dhima
ya kiunganishi na kupata alama hafifu.

Kielelezo 6.3

Kielelezo 6.3: Sampuli ya majibu ya mtahiniwa aliyetunga sentensi kwa
kuanza na kiunganishi na hivyo kuharibu dhima ya viunganishi. Pia,
alishindwa kueleza maana na dhima ya kiunganishi katika kipengele (a).

Swali la 7: Uundaji wa Maneno

Swali lilitoka katika mada ya Sarufi, mada ndogo ya Uundaji wa Maneno.
Swali hili lililenga kupima uundaji na lilimtaka mtahiniwa abainishe njia

tatu za kuambatanisha maneno na kisha atoe mifano miwili kwa kila njia
aliyoibainisha.

Watahiniwa 258,250 sawa na asilimia 71.7 walijibu swali hili na ni
miongoni mwa maswali yaliyokuwa na kiwango hafifu cha kufaulu
ambapo watahiniwa 101,590 sawa na asilimia 39.3 walifaulu kwa kiwango
cha wastani na cha juu. Chati Na. 7 inaonesha viwango vya kufaulu vya
watahiniwa kwa asilimia.

Alama
m0.0-1.0

015-3.0
m3.5-5.0

Chati Na. 7: Kufaulu kwa Watahiniwa kwa Asilimia

Watahiniwa wengi 156,660 sawa na asilimia 60.7 walifaulu kwa kiwango
cha chini na kupata alama za chini 0 hadi 1. Miongoni mwao, asilimia
40.8 walipata alama 0 kutokana na kushindwa kubainisha njia hata moja
kati ya njia tatu za kuambatanisha maneno kama vile kurudia neno,
kuunganisha maneno mawili tofauti hususani N + N au T + N, na
kuunganisha maneno mawili huku ukidondosha baadhi ya herufi.
Watahiniwa hao pia walishindwa kutoa mifano miwili yenye maneno
yanayotokana na uambatanishaji. Kiwango cha chini cha kufaulu
kinaonesha kuwa watahiniwa hawakuwa na maarifa kuhusu uundaji wa
maneno ya Kiswahili kwa njia ya uambatanishaji. Kwa mfano, mtahiniwa
mmoja kutokana na kutoelewa matakwa ya swali alitaja baadhi ya vitenzi
na kuvinyumbua huku akibainisha dhima ya unyumbuaji huo. Kielelezo
7.1 ni sampuli ya majibu ya mtahiniwa wa aina hiyo.

Kielelezo 7.1

Kielelezo 7.2: Sampuli ya majibu ya mtahiniwa aliyebainisha dhima ya
unyumbuaji badala ya kubainisha njia tatu za kuambatanisha maneno na
mifano yake.

Watahiniwa 98,492 sawa na asilimia 38.1 walifaulu kwa kiwango cha
wastani kwa kupata alama 1.5 hadi 3 kutokana na kutoa majibu
yasiyojitosheleza. Baadhi ya watahiniwa hao waliweza kubaini baadhi ya
njia za uambatanishaji kwa usahihi na kushindwa kutoa mifano dhahiri
kwa kila njia. Wengine walichanganya baadhi ya njia za uambatanishaji na
kutoa mifano yenye mfanano kwa njia walizobaini. Kwa mfano,
mtahiniwa mmoja alitaja njia ya kuunganisha maneno na kutoa mfano wa
neno "msikwao" linalotokana na uunganishaji wa maneno na udondoshaji
wa baadhi ya herufi. Hivyo, mtahiniwa huyo alipungukiwa na hoja na
kupata alama za wastani.

Aidha, watahiniwa 3,098 sawa na asilimia 1.2 pekee ndio waliofaulu kwa
kiwango cha juu kwa kupata alama 3.5 hadi 5. Watahiniwa hao
walionesha kuelewa matakwa ya swali na pia kuwa na maarifa ya kutosha
kuhusu uundaji wa maneno. Kwa mfano, mtahiniwa mmoja aliweza kutoa
majibu kwa kubainisha njia tatu za kuambatanisha maneno vizuri na kutoa
mifano miwili kwa kila njia. Kielelezo 7.2 ni sampuli ya majibu mazuri ya

mtahiniwa huyo.

Kielelezo 7.2

Kielelezo 7.1: Sampuli ya majibu ya mtahiniwa aliyejibu swali kwa
kutaja njia tatu za kuambatanisha maneno kisha akatoa mifano miwili
kwa kila njia.

2.3 SEHEMU C: UANDISHI

Sehemu hii ilikuwa na maswali mawili yaliyombhitaji mtahiniwa kuwa na maarifa
ya uandishi wa barua rasmi, kirafiki/kindugu na matangazo ya biashara.

Swali la 8: Uandishi wa Barua

Swali lilitoka katika mada ya Uandishi, mada ndogo ya Uandishi wa
barua na lililenga kupima maarifa. Swali lilimtaka mtahiniwa atofautishe
muundo wa barua rasmi na barua ya kirafiki /kindugu na lilikuwa na jumla
ya alama 10.

Asilimia 42.1 sawa na watahiniwa (151,811) kati ya wote waliofanya
mtihani walijibu swali hili. Swali hili ni miongoni mwa maswali
yaliyojibiwa vizuri ambapo asilimia 82.1 sawa na watahiniwa (124,594)
walifaulu kwa kiwango cha juu na cha wastani kwa kupata alama 3 hadi
10. Chati Na. 8 inaonesha viwango vya kufaulu vya watahiniwa kiasilimia.

Chati Na. 8: Kufaulu kwa Watahiniwa kwa Asilimia

Asilimia 47.7 sawa na watahiniwa (72,358) waliofanya swali hili
walifaulu kwa kiwango cha wastani kwa kupata alama 3 hadi 6 kutokana
na kukosa maarifa toshelevu kwa baadhi ya vipengele vya muundo katika
uandishi wa barua za kirafiki na barua rasmi. Watahiniwa hao walitoa
baadhi tu ya hoja za kutofautisha miundo ya barua za kirafiki/kindugu na
barua rasmi, ili hali wengine kutokuelezea mazingira ya miundo ya barua
hizo. Kwa mfano, katika kipengele cha salamu, baadhi yao hawakuonesha
namna salamu hizo zinavyotofautiana katika miundo ya barua hizo. Pia,
katika kipengele cha jina na saini ya mwandishi walishindwa kutofautisha
kwa kuonesha kuwa barua ya kirafiki ina jina na saini ya mwandishi
badala ya barua rasmi huwa na saini na jina la mwandishi ambapo barua
ya kirafiki huwa na jina la mwandishi tu bila saini. Pia, baadhi ya
watahiniwa hawakutoa ufafanuzi wowote kuhusu kipengele cha mwanzo
wa barua katika kutofautisha miundo ya barua hizo na hivyo kutotosheleza
hoja hiyo ambapo walitakiwa kutofautisha hivi; mwanzo wa barua ya
rasmi huhusu mahusiano ya kikazi lakini barua ya kirafiki huhusu undugu
wa wahusika kulingana na utamaduni. Kielelezo 8.1 ni sampuli ya majibu
ya mtahiniwa aliyetoa hoja sahihi kwa kutofautisha baadhi ya vipengele
vya muundo wa barua rasmi na kirafiki/kindugu na kushindwa katika
vipengele vingine na hivyo kupata alama za wastani.

Kielelezo 8.1

Kielelezo 8.1: Sampuli ya majibu ya mtahiniwa aliyetofautisha muundo
ya barua rasmi na barua ya kirafiki/kindugu kwa kutozingatia kipengele
cha tarehe na kutoa maoni ya kupinga miundo ya barua hizo katika hoja
ya mwisho.

Asilimia 34.4 sawa na watahiniwa (52,236) walifaulu vizuri na kufaulu
kwa kiwango kizuri kwa kupata alama za juu 6.5 hadi 10 kutokana na
kutofautisha kwa usahihi muundo wa barua rasmi na barua za
kindugu/kirafiki kwa kuzingatia idadi ya anwani, kumbukumbu namba,
kichwa cha habari/barua, salamu, saini na jina la mwandishi. Watahiniwa
hao walionesha kuwa na maarifa toshelevu kuhusu miundo ya barua rasmi
na kirafiki/kindugu kwa kutoa hoja zenye ufafanuzi wa kina katika
kutofautisha miundo ya barua hizo. Aidha, walielezea mazingira ya
miundo hiyo kwa kila aina ya barua kwa usahihi. Kwa mfano, mtahiniwa
mmoja alitofautisha kipengele cha anwani kwa kuandika, barua rasmi

huwa na anwani mbili ambapo anwani ya mwandishi hukaa juu kulia na
anwani ya mwandikiwa hukaa kushoto mwa karatasi lakini barua ya
kirafiki/kindugu ina anwani moja ambayo ni ya mwandishi tu. Hata hivyo,
mtahiniwa huyo aliendelea kuonesha tofauti za kimuundo katika vipengele
vingine vya barua hizo na kupata alama za juu. Kielelezo 8.2 ni mfano wa
jibu la mtahiniwa aliyefafanua vipengele vinavyotofautisha miundo ya
barua za kikazi/rasmi na kirafiki/kindugu kwa usahihi.

Kielelezo 8.2

Kielelezo 8.2: Sampuli ya majibu ya mtahiniwa aliyejibu swali hili
vizuri kwa kutofautisha muundo wa barua rasmi na barua za
kindugu/kirafiki.

Aidha, watahiniwa 27,217 sawa na asilimia 17.9 walifaulu kwa kiwango
hafifu kwa kupata alama 0 hadi 2.5 kutokana na kushindwa kutofautisha
muundo wa barua rasmi na barua za Kirafiki/kindugu. Baadhi ya
watahiniwa walionesha kutoelewa matakwa ya swali hilo kwa kuandika
kadi za mialiko, barua za wahariri na wengine waliandika matangazo ya
kazi na biashara mbalimbali kinyume na maelekezo ya swali. Aidha,
watahiniwa hao hawakuwa na maarifa kuhusu miundo ya barua
mbalimbali na hivyo kushindwa kutofautisha muundo wa barua rasmi na
barua ya kirafiki/kindugu ambapo walitakiwa kutoa hoja kama vile: Barua
rasmi ina anwani zaidi ya moja tofauti na barua ya kirafiki huwa na
anwani moja; barua rasmi huwa na kichwa cha habari tofauti na barua ya
kirafiki isiyo na kichwa cha habari; barua rasmi huwa na jina na saini ya
mwandishi tofauti na barua ya kirafiki yenye jina pekee. Kielelezo 8.3 ni
sampuli ya majibu ya mtahiniwa aliyeshindwa kutofautisha muundo wa
barua rasmi na barua za kindugu /kirafiki kwa kuandika barua ya kirafiki
iliyo katika muundo wa kadi ya mwaliko kinyume na matakwa ya swali.

Kielelezo 8.3

Kielelezo 8.3: Sampuli ya majibu ya mtahiniwa aliyeshindwa kutofautisha
muundo wa barua rasmi na barua za kirafiki /kindugu.

2.3.2

Swali la 9: Uandishi wa Matangazo

Swali lilitoka katika mada ya Uandishi, mada ndogo ya Uandishi wa
Matangazo na lililenga kupima maarifa. Swali lilimtaka mtahiniwa
kuandika tangazo kuhusu biashara ya mchele na jina lake liwe Pera Mlavi
na lilikuwa na jumla ya alama 10.

Swali hili lilijibiwa na watahiniwa 202,730 sawa na asilimia 56.3 kati ya
wote waliofanya mtihani kwa kuwa lilikuwa swali la kuchagua. Miongoni
mwao, asilimia 95 sawa na watahiniwa (192,562) walifaulu kwa kiwango
kKizuri na cha wastani na kulifanya kuwa swali lililojibiwa vizuri zaidi na
idadi kubwa ya watahiniwa. Chati Na. 9 inaonesha viwango vya ufaulu
vya watahiniwa kiasilimia.

.g 100 -
'2—% 80 - 63.9
+— 60 -
éc: 40 31.1
< .
8
'g 0 — : :
0.0-25 3.0-6.0 6.5-10.0
Alama

Chati Na. 9: Kufaulu kwa Watahiniwa kwa Asilimia

Asilimia 63.9 sawa na watahiniwa (129,458) walifaulu kwa kiwango cha
wastani kwa kupata alama 3 hadi 6 kwa kutoa majibu yasiyojitosheleza
kwa kuandika tangazo ambalo halikuzingatia baadhi ya vigezo vya
uandishi wa tangazo. Baadhi ya watahiniwa waliandika tangazo bila
kuandika kichwa cha tangazo ambapo walitakiwa kuandika ‘BIDHAA
SAFI YA MCHELE’. Wengine hawakuzingatia maelekezo ya kutumia
jina la mtoa tangazo yaani Pera Mlavi badala yake waliandika majina yao
binafsi. Vile vile, baadhi hawakuweka mawasiliano ya mtoa tangazo
kama vile anwani au namba ya simu na hivyo kupata alama za wastani.
Kielelezo 9.1 ni sampuli ya jibu la mtahiniwa aliyeandika tangazo

31



lisilojitosheleza kwa baadhi ya vigezo muhimu vya kuzingatiwa katika
uandishi wa tangazo.
Kielelezo 9.1

9 TANGAT!  (ANGAZo ! TMVGRIO !
jipcP{e ]V\o(,de(n Jah (\a fajow\a K@lﬂ’fé kvxf&'

ana__Pera MMTMU&!!% wum ng MW
Kodhles ML)LMG 0a wiave Wwun Wedigg .
Mdie (e wgpdx[cma ks b, ug rwvi@
(Y an Duléa (et [)PO kﬁﬂcxk\w IVJH wa
M'L(/U,CAJM FQNJ%A kiﬂﬁo Ya bk qq NME
N\'O+€ MNa ’Zékﬂ (; Ln/\m
I'Cwq Maw%[,«cwb a5 , qua ﬂam‘ua
074511696 -

' Mibels Jop ks ok

Kielelezo 9.1: Sampuli ya jibu la mtahiniwa aliyepata alama za wastani
kwa kuandika tangazo bila kuzingatia kichwa cha tangazo, sanifu na
jina la mtoa tangazo na kupata alama za wastani.

Asilimia 31.1 sawa na watahiniwa (63,104) walifaulu kwa kiwango Kizuri
kwa kupata alama za juu 6.5 hadi 10 kutokana na kuwa na maarifa ya
kutosha kuhusu uandishi wa matangazo. Watahiniwa hao waliweza
kuandika tangazo kwa kuzingatia taratibu za uandishi wa matangazo,
kutumia lugha sanifu na matumizi sahihi ya alama za uandishi. Taratibu
muhimu za uandishi wa tangazo ni pamoja na kutumia maneno machache,
herufi kubwa na kuzingatia kichwa cha tangazo, “BIDHAA SAFI YA
MCHELE”, sababu za tangazo, sifa za kitu/bidhaa inayotangazwa “bidhaa
safi daraja la kwanza”, maelezo zaidi kuhusu biashara/jambo
linalotangazwa kama vile, “ubora wa bidhaa ,vifungashio imara na ujazo”
na mawasiliano ( jina, anwani/simu/ barua pepe) ya mtoa tangazo. Kwa
mfano, mtahiniwa mmoja aliweza kujibu kwa usahihi swali hili kwa
kuandika tangazo la uuzaji wa mchele kutoka Kyela kwa kuzingatia
taratibu zote na kupata alama za juu kama Kkielelezo Na. 9.2
kinavyoonesha sampuli ya jibu la mtahiniwa wa aina hiyo.

Kielelezo 9.2

Kielelezo 9.2: Sampuli ya jibu zuri la mtahiniwa aliyeandika kwa usahihi
tangazo kwa kuzingatia vigezo muhimu licha ya kuwa na tatizo dogo la
kitahajia katika neno 'umetayariswa' badala ya umetayarishwa.

Watahiniwa 10,168 sawa na asilimia 5 pekee ndio waliojibu swali hili na
kufaulu kwa kiwango cha chini cha alama 0 hadi 2.5. Watahiniwa hao
waliandika tangazo lisilokidhi taratibu nyingi za uandishi wa tangazo.
Baadhi ya watahiniwa walionesha hali ya kukosa maarifa kuhusu uandishi
wa tangazo kwa kuzingatia vigezo muhimu; wengine kutokuelewa
matakwa ya swali hilo na hivyo kuandika matangazo yasiyohusiana na
mada ya "biashara ya mchele". Kwa mfano, mtahiniwa mmoja aliandika
tangazo lililohusu "Nafasi za Kidato cha Tano kwa wanafunzi
wanaomaliza Kidato cha Nne", kutokana na kushindwa kuzingatia
kichwa/mada ya tangazo alilopewa, na mwingine aliandika tangazo
linalohusu “BIASHARA YA VIPODOZI” badala ya “BIASHARA SAFI
YA MCHELE”, kama Kkielelezo Na. 9.3 kinavyoonesha majibu ya
mtahiniwa wa aina hii.

Kielelezo 9.3

Kielelezo 9.3: Sampuli ya jibu la mtahiniwa aliyeandika tangazo la
biashara ya vipodozi kinyume na matakwa ya swali na kupata alama
hafifu.

2.4 SEHEMU D: MAENDELEO YA KISWAHILI

Sehemu hii ilikuwa na swali moja lililomhitaji mtahiniwa kuwa na maarifa kuhusu
kukua na kuenea kwa Kiswahili kabla ya uhuru.

2.4.1 Swalila 10: Kukua na Kuenea kwa Kiswahili

Swali lilitoka katika mada ya Maendeleo ya Kiswabhili, mada ndogo ya
Kukua na Kuenea kwa Kiswabhili enzi za Waarabu. Swali lililenga kupima
tathmini na lilimtaka mtahiniwa kueleza sababu nne (4) zilizokifanya
Kiswahili kuwa na maneno mengi ya Kiarabu kuliko kutoka lugha
nyingine za kigeni. Swali lilikuwa na jumla ya alama 10.

Swali hili lilijibiwa na watahiniwa 317,207 sawa na asilimia 88 ya
waliofanya mtihani. Miongoni mwao watahiniwa 235,741 sawa na
asilimia 74.3 walifaulu kwa kiwango cha juu na cha wastani kwa kupata
alama 3 hadi 10. Chati Na. 10 inaonesha viwango vya kufaulu vya
watahiniwa kwa asilimia.

m0/5'25%8
03.0- 6.0
m6.5- 100

Chati Na. 10: Kufaulu kwa Watahiniwa kwa Asilimia

Watahiniwa 143,078 sawa na asilimia 45.1 walifaulu kwa kiwango cha
wastani kwa kupata alama 3 hadi 6. Watahiniwa hao walitoa majibu
yasiyojitosheleza kwa baadhi ya hoja katika kueleza sababu nne
zilizokifanya Kiswahili kuwa na maneno mengi ya Kiarabu kuliko kutoka
lugha nyingine za kigeni. Baadhi ya watahiniwa walieleza kwa usahihi
baadhi ya sababu hizo kama vile:

Lugha ya Kiarabu kutumika kutolea mafundisho ya dini ya kiislam,
biashara ya utumwa na pembe za ndovu iliyoendeshwa kwa lugha
mseto kati waarabu na wenyeji na hivyo kiasi kikubwa cha msamiati
wa kiarabu kusanifishwa na mwingiliano wa waarabu na wenyeji
kutokana na kuoana na hivyo msamiati wa Kiarabu kuingizwa kwa
kiasi kikubwa katika lugha ya Kiswabhili.

Watahiniwa wengine walitoa sababu zingine zisizo sahihi kama vile, asili
ya lugha ya Kiswahili ni Kiarabu na pia waarabu walikipenda sana
Kiswahili hoja ambazo hazina uhalisia wowote miongoni mwa sababu
zilizokifanya Kiswabhili kuwa na maneno mengi ya Kiarabu kuliko kutoka
lugha nyingine za kigeni. Kielelezo 10.1 ni sampuli ya jibu la mtahiniwa
aliyetoa sababu zisizojitosheleza kuhusu sababu za Kiswahili kuwa na
maneno mengi ya Kiarabu na kupata alama za wastani.

Kielelezo 10.1

Kielelezo 10.1: Sampuli ya jibu la mtahiniwa aliyetoa sababu
zilizokifanya Kiswahili kuwa na maneno mengi ya kiarabu kuliko kutoka
lugha nyingine za kigeni bila kutumia mifano ya maneno ya kiarabu
yaliyopo katika lugha ya Kiswahili.

Asilimia 29.2 sawa na watahiniwa (92,663) walifaulu kwa kiwango Kizuri
kwa kupata alama za juu 6.5 hadi 10 kutokana na kutoa hoja nyingi sahihi
kuhusu sababu zilizokifanya Kiswahili kuwa na maneno mengi ya kiarabu
kuliko kutoka lugha nyingine za kigeni. Majibu ya watahiniwa hao kwa
jumla yalionesha uelewa mkubwa wa watahiniwa kuhusu sababu za kukua
na kuenea kwa Kiswahili enzi za waarabu. Kwa mfano, mtahiniwa mmoja
alitoa sababu kama vile; shughuli za kibiashara, ndoa, utawala na dini na
kupata alama za juu kama kielelezo Na. 10.2 kinavyoonesha majibu ya
mtahiniwa huyo.

Kielelezo 10.2

Kilelezo 10.2 Sampuli ya majibu ya mtahiniwa aliyetoa sababu nne za
lugha ya Kiswahili kuwa na maneno mengi ya kiarabu kuliko lugha
zingine za kigeni.

Aidha, asilimia 25.7 sawa na watahiniwa (81,466) walifaulu kwa kiwango
hafifu kwa kupata alama 0 hadi 2.5 kutokana na kushindwa kujibu swali
hili vizuri. Baadhi ya watahiniwa hawakuelewa matakwa ya swali na
hivyo kubainisha njia mbalimbali za uundaji wa misamiati kama vile
“Njia ya miambatano”, “Urudufishaji” na “kutohoa maneno” na wengine,
walitoa sababu za Sultan Sayyed Said kuhamishia makazi yake Zanzibar
ili kuimarisha utawala wake, majibu ambayo si sahihi, badala ya kueleza
sababu nne zilizokifanya Kiswahili kuwa na maneno mengi ya kiarabu
kuliko lugha zingine za kigeni kama vile:

waarabu kuwa watawala wa mwanzo katika pwani ya Afrika
Mashariki na hivyo msamiati wake kufahamika zaidi, lugha ya
Kiarabu kutumika kutolea mafundisho ya dini ya kiislam, ujirani

uliopo baina ya nchi za kiarabu na pwani ya Afrika Mashariki,
biashara ya utumwa na pembe za ndovu iliyoendeshwa kwa lugha
mseto kati waarabu na wenyeji na hivyo kiasi kikubwa cha
msamiati wa kiarabu kusanifishwa na mwingiliano wa waarabu na
wenyeji kutokana na kuoana na hivyo msamiati wa Kiarabu
kuingizwa kwa kiasi kikubwa katika lugha ya Kiswahili na
kusanifishwa.

Kielelezo 10.3 kinathibitisha majibu ya mtahiniwa huyo aliyejibu swali
hili kwa kutokuelewa matakwa ya swali na kupata alama 0.

Kielelezo 10.3

Kielelezo 10.3: Sampuli ya majibu ya mtahiniwa aliyeshindwa kujibu
swali hili kwa kuandika njia za uundaji wa maneno badala ya kueleza
sababu zilizokifanya Kiswahili kuwa na maneno mengi ya Kiarabu
kuliko kutoka lugha nyingine za kigeni.

2.5 SEHEMU E: FASIHI KWA UJUMLA

Sehemu hii ilikuwa na maswali matano yaliyomtaka mtahiniwa kuwa na maarifa,
uwezo wa kuchambua, kutathmini na kuunda ili kutoa maana na matumizi ya
methali, kuhakiki vitabu teule vya fasihi andishi pamoja na kutunga utenzi.

251

Swali la 11: Uhakiki wa Fasihi Simulizi

Swali lilitoka katika mada ya Uhakiki wa Fasihi Simulizi, mada ndogo ya
Ufafanuzi wa Methali. Swali lililenga kupima maarifa na lilimtaka
mtahiniwa kueleza maana na matumizi ya methali zifuatazo: (a) Kivuli cha
fimbo hakimfichi mtu jua (b) Mchimba kisima huingia mwenyewe, (c)
Ukiona zinduna ambari iko nyuma, (d) Waarabu wa Pemba wanajuana
kwa vilemba na (¢) Mbaazi ukikosa maua husingizia jua. Swali hili
lilikuwa na jumla ya alama 15.

Swali hili ni miongoni mwa maswali yaliyojibiwa na watahiniwa
wachache (36,494) sawa na asilimia 10.1 pekee ya watahiniwa wote
waliofanya mtihani. Kiwango cha kufaulu kwa watahiniwa Kilikuwa cha
chini ambapo watahiniwa 6,460 sawa na asilimia 17.7 pekee ndio
waliofaulu kwa kiwango kizuri na cha wastani. Chati Na. 11 inaonesha
viwango vya kufaulu vya watahiniwa kwa asilimia.

Chati Na. 11: Kufaulu kwa Watahiniwa kwa Asilimia

Watahiniwa 30,034 sawa na asilimia 82.3 walifaulu kwa kiwango hafifu
kwa kupata alama za chini 0 hadi 4. Miongoni mwao, asilimia 37.4 sawa
na watahiniwa (13,667) walipata alama 0 kutokana na kuwa na uelewa

mdogo wa methali ambapo watahiniwa hao walishindwa kueleza maana

na matumizi ya methali (a) hadi (e) kwa kutoa majibu tofauti na yale
yaliyotarajiwa. Baadhi ya watahiniwa walitoa maana na matumizi ya
methali tofauti na zile walizopewa kama ambavyo mtahiniwa mmoja
alitoa maana na matumizi ya methali isemayo, "Mwenda pole hajikwai",
methali isiyokuwepo katika swali hili. Wengine waliandika methali
zinazokaribiana kimaana na methali walizopewa kinyume na matakwa ya
swali. Kwa mfano, mtahiniwa mmoja alitoa ufafanuzi wa methali
"Mbaazi ukikosa maua husingizia jua" kwa kuandika 'Ukiona vyaelea
vimeundwa'. Majibu ya watahiniwa hao na mengine mengi yanaonesha
kuwa watahiniwa hawakuwa na maarifa ya kutosha kuhusu maana na
matumizi ya methali.

Katika kujibu swali hili, mtahiniwa alitakiwa kufafanua maana na
matumizi ya methali kama ifuatavyo: Katika kipengele (a) Kivuli cha
fimbo hakimfichi mtu jua humaanisha kupata kingi kwa mara moja ni
bora zaidi kuliko kidogo kidogo kwa siku nyingi, hutumika kuwashauri
watu kujaribu kupata mahitaji kulingana na haja kwa wingi; (b) Mchimba
kisima huingia mwenyewe humaanisha aanzishaye ubaya humrudia
mwenyewe, hutumika kuwaonya watu wenye tabia ya kuwakomoa
wengine ili wasije wakajikuta wanaathirika wenyewe; (c) Ukiona zinduna
ambari iko nyuma humaanisha kutukia kwa jambo moja husababisha
kutokea kwa jambo jingine, hutumika kuonesha vitu au matendo
yanayotokea kwa pamoja na huwashauri watu kuwa makini kwa tukio
moja linapotokea; (d) Waarabu wa Pemba wanajuana kwa vilemba
humaanisha watu wenye mienendo au tabia za aina moja hujuana
wenyewe na hufanana kwa matendo yao, hutumika kupumbaza hadhira ili
kufanikisha lengo kwa wahusika; na () Mbaazi ukikosa maua husingizia
jua humaanisha mtu akishindwa jambo hutoa visingizio vingi, hata kama
mwenyewe ndiye sababu ya kushindwa, hutumika kuelezea tabia za watu
katika jamii kutoa visingizio kila wanaposhindwa kufanikisha jambo
fulani. Kielelezo 11.1 ni sampuli ya jibu la mtahiniwa aliyeshindwa kutoa
maana na matumizi katika methali zote alizopewa.

Kielelezo 11.1

Kielelezo 11.1: Sampuli ya jibu la mtahiniwa aliyeshindwa kueleza
maana na matumizi ya methali kwa kutaja methali zilizo kinyume na
methali husika na kunakili baadhi ya methali kinyume na matakwa ya
swali.

Watahiniwa 5,488 sawa na asilimia 15 walikuwa na kiwango cha wastani
cha kufaulu kwa kupata alama 4.5 hadi 9.5 kutokana na kueleza maana na
matumizi ya methali kwa usahihi kwa baadhi ya vipengele na kushindwa
katika vipengele vingine. Kwa mfano, mtahiniwa mmoja alijibu kipengele
(b), (d), na (e) kwa usahihi kwa kutoa majibu yafuatayo: (b) aanzishaye
jambo baya huweza kumrudia mwenyewe, ikitumika kuonya watu
wanaoanzisha mambo kwa nia mbaya wajue yanaweza kuwarudi, (d) watu
wenye tabia zinazofanana hujuana kwa mienendo yao wenyewe, hutumika
kueleza tabia za watu wanaofanana na (e) ashindwaye jambo hutoa
visingizio vingi, ikitumika kuelezea tabia za watu katika jamii wanaotoa
visingizio kila wanaposhindwa kufanikisha jambo fulani.

Aidha, mtahiniwa huyo alishindwa kutoa maana na matumizi katika

kipengele (a) ambapo aliandika, 'Kidogo kidogo hujaza kibaba' na katika

(c) aliandika 'Maji yakimwagika hayazoleki' majibu ambayo yanaonesha

hali ya kupinga methali alizopewa badala ya kueleza maana na matumizi

yake. Mtahiniwa huyo alitakiwa kueleza katika (a) kupata kingi kwa mara

moja ni bora kuliko kodogo kidogo kwa muda mrefu ikitumika kushauri
watu kupata kingi kwa mara moja ni bora kuliko kidogokidogo; na katika
(c) ukiona jambo moja linatokea ujue lingine linafuata ikitumika kuonya
watu wanapoona jambo limetokea wachukuwe tahadhari kwani jambo
jingine linafuata.

Watahiniwa 972 sawa na asilimia 2.7 pekee ndio waliojibu vizuri swali
hili kwa kueleza maana na matumizi ya methali walizopewa na kufaulu
kwa kiwango cha juu kuanzia alama 10 hadi 15. Watahiniwa hao waliweza
kueleza kwa usahihi maana na matumizi ya methali nne (4) hadi tano (5)
walizopewa katika kipengele, (a) hadi (e). Kwa mfano, mtahiniwa mmoja
aliweza kujibu kwa usahihi vipengele vyote na kupata alama zote kama
sampuli ya majibu ya mtahiniwa huyo yanavyoonekana katika kielelezo
Na. 11.3.

Kielelezo 11.3

Kielelezo 11.3: Sampuli ya majibu ya mtahiniwa aliyejibu swali hili
kwa kueleza maana na matumizi ya methali alizopewa kwa usahihi na
kupata alama za juu.

2.5.2

Swali la 12: Uhakiki wa Ushairi

Swali lilitoka katika mada ya Fasihi Andishi (Uhakiki wa Ushairi) na
lililenga kupima tathmini. Swali lilimtaka mtahiniwa kuthibitisha ukweli
wa kauli kuwa, "washairi hutumia mashairi yao kuelimisha jamii kuhusu
mambo yanayoikabili” kwa kutoa hoja kutoka katika diwani mbili teule.
Swali lilikuwa na jumla ya alama 15.

Swali hili lilijibiwa na watahiniwa wachache 146,569 sawa na asilimia
40.7 kati ya wote waliofanya mtihani kwa kuwa lilikuwa swali la
kuchagua. Swali lilijibiwa vizuri na watahiniwa wengi (137,544) sawa na
asilimia 93.8 walifaulu kwa kiwango cha juu na cha wastani. Chati Na. 12
inaonesha viwango vya kufaulu kwa watahiniwa kwa asilimia.

Chati Na. 12: Kufaulu kwa Watahiniwa kwa Asilimia

Asilimia 61 sawa na watahiniwa (89,399) walifaulu kwa kiwango kizuri
kwa kupata alama za juu 10 hadi 15 kwa kuweza kuthibitisha ukweli wa
kauli kuwa ‘Washairi hutumia mashairi yao kuelimisha jamii kuhusu
mambo yanayowakabili’ kwa kutoa hoja tatu sahihi kwa kila diwani
kutoka diwani mbili walizosoma. Watahiniwa hao waliweza kuthibitisha
kwa kuandika hoja mbalimbali zilizokidhi haja ya swali kama vile, kutoa
utangulizi mzuri uliokuwa unafafanua maneno 'kuelimisha jamii' kuwa ni
kitendo cha kuipa elimu jamii kwa nia ya kuiasa au kuionya juu ya jambo
fulani. Katika kiini waliweza kutumia diwani mbili kati ya tatu
walizosoma katika kuthibitisha ukweli wa kauli hiyo kwa kuwa walikuwa
wamezisoma na kuelewa maudhui yake ipasavyo.

Kwa mfano, katika diwani ya "Malenga Wapya" walitoa hoja kama vile,
msanii anaelimisha jamii kwa kutokumnyanyasa mwanamke, kuwa na
mapenzi ya kweli na kupiga vita matabaka. Vivyo hivyo katika diwani ya
"Wasakatonge" walieleza namna msanii anavyoelimisha jamii yake
kuhusu; viongozi kuacha tabia ya kung’ang’ania madaraka, athari za
kutegemea misaada na jamii ipambane dhidi ya mmomonyoko wa maadili
kwa vijana. Vilevile, katika diwani ya "Mashairi ya Chekacheka" msanii
anaelimisha jamii kuhusu ulaghai wa viongozi walio madarakani,
washairi kuwa wazi na kuonesha maovu yanayojitokeza katika jamii na
wapendanao kujitoa kwa dhati kwa ajili ya wale wawapendao.

Pamoja na kutoa hoja hizo, watahiniwa hao waliweza kunukuu baadhi ya
mistari katika beti za mashairi mbalimbali ili kuthibitisha ukweli wa kauli
kuwa “Washairi hutumia mashairi yao kuelimisha jamii kuhusu mambo
yanayoikabili." Kwa mfano, mtahiniwa mmoja alitumia shairi la
'Madikteta' katika diwani ya "Wasakatonge" kuelezea namna uongozi
mbaya unaweza kuleta migogoro katika jamii. Pia katika diwani ya
"Malenga wapya" ameeleza suala la mapenzi ya dhati huleta amani na
upendo katika jamii, kwa kutumia shairi la 'Ua’. Kielelezo 12.1 ni sampuli
ya jibu la mtahiniwa aliyejibu vizuri swali hili.

Kielelezo 12.1

Kielelezo 12.1: Sampuli ya jibu la mtahiniwa aliyethibitisha kwa
usahihi ukweli wa kauli kuwa washairi hutumia mashairi yao
kuelimisha jamii kuhusu mambo yanayoikabili.

Watahiniwa 48,145 sawa na asilimia 32.8 walifaulu swali hili kwa kupata alama
za wastani 4.5 hadi 9.5 kutokana na kutoa hoja zisizojitosheleza katika
kuthibitisha kauli kuwa, “Washairi hutumia mashairi yao kuelimisha jamii
kuhusu mambo yanayoikabili”. Baadhi ya watahiniwa walitoa hoja sahihi lakini
walishindwa kuzitolea mifano kutoka katika diwani husika ili kuthibitisha
maelezo hayo, pia wengine katika utangulizi na hitimisho hawakuweza kufafanua
vizuri kauli waliyopewa. Kwa mfano, mtahiniwa mmoja alitoa utangulizi
usioendana na matakwa ya swali kwa kuandika kuwa, si kweli washairi hutumia
mashairi katika kuelimisha jamii bali hutumia dhamira/ujumbe pekee. Utangulizi
huo ulimpunguzia mtahiniwa huyo alama japokuwa alitoa hoja sahihi katika

kiini. Watahiniwa wengine walishindwa kufafanua kwa usahihi hoja walizotoa na
hivyo kutotosheleza matakwa ya swali. Kwa mfano, mtahiniwa mmoja
alithibitisha kauli kwa kutoa hoja katika diwani ya “Mashairi ya cheka cheka”
kuhusu ulaghai wa viongozi waliopo madarakani lakini hakuifafanua hoja yake
kwa kutumia mfano sahihi wa shairi badala yake akatumia shairi la ‘Hatuna
kauli’ lililopo katika diwani ya "Wasakatonge" hivyo kukosa alama katika hoja
hiyo na kupata alama za wastani. Kielelezo 12.2 ni sampuli ya jibu la mtahiniwa
aliyepata alama za wastani kwa kutoa hoja zisizojitosheleza.

Kielelezo 12.2

Kielelezo 12.2: Sehemu ya majibu ya mtahiniwa aliyepata alama za
wastani kwa kutaja mashairi na kuyaelezea bila kuthibitisha jinsi mashairi
hayo yanavyoelimisha jamii.

Licha ya kuwa na kiwango cha juu cha kufaulu katika swali hili, asilimia

6.2 sawa na watahiniwa (9,025) walifaulu kwa kiwango hafifu kwa kupata

alama za chini 0 hadi 4. Watahiniwa hao hawakuwa na maarifa ya kutosha

katika kuthibitisha kauli kuwa “Washairi hutumia mashairi yao kuelimisha
jamii kuhusu mambo yanayoikabili.” Baadhi ya watahiniwa walionesha
kutokuelewa matakwa ya swali hili na kujibu kinyume na matarajio ya
swali hili. Kwa mfano, mtahiniwa mmoja alifafanua dhamira mbalimbali
katika diwani za "Wasakatonge" na "Malenga Wapya" bila kuonesha jinsi
washairi wanavyoelimisha jamii kwa kutumia mashairi yaliyopo katika
diwani husika. Katika diwani ya “ Wasakatonge” alitoa hoja ya ugombezi
wa madaraka kuwa ni kitendo cha kugombea ajira moja watu wawili huku
akitumia shairi la 'Tonge la ugali’, bila kuelezea athari za kugombea
madaraka kunavyorudisha nyuma juhudi za maendeleo ya jamii. Vile vile,
katika diwani ya "Malenga Wapya" mtahiniwa alielezea dhamira ya
‘unyonyaji' kama ni kitendo cha kuwanyonya watu wa hali ya chini kwa
kutumia nguvu huku akitumia shairi la 'bahari’, bila kuonesha namna gani
mshairi anaelimisha jamii kupinga unyonyaji. Kielelezo 12.3 ni sampuli ya
jibu la mtahiniwa aliyetaja mashairi na kubainisha dhamira kwa baadhi ya
mashairi hayo kutoka diwani ya "Wasakatonge™ na "Malenga Wapya" bila
kuzitolea maelezo yoyote namna msanii alivyoelimisha jamii na kupata
alama hafifu.

Kielelezo 12.3

Kielelezo 12.3: Sehemu ya jibu la mtahiniwa aliyeataja mashairi
bila ufafanuzi wowote kuhusu washairi wanavyoelimisha kwa kutumia
mashairi yao na kupata alama za chini.

2.5.3

Swali la 13: Uhakiki wa Riwaya.

Swali lilitoka katika mada ya Fasihi Andishi (Uhakiki wa Riwaya) na
lililenga kupima tathmini. Swali lilimtaka mtahiniwa kuthibitisha hoja
kuwa “mwanamke ni mtu mwenye huruma na fadhila” kwa kutoa hoja tatu
kwa kila kitabu katika riwaya mbili teule. Swali lilikuwa na jumla ya
alama 15.

Swali lilijibiwa na watahiniwa 257,574 sawa na asilimia 71.4 kati ya wote
waliofanya mtihani huu. Swali hili lilijibiwa vizuri ambapo watahiniwa
218,417 sawa na asilimia 84.8 walifaulu kwa kiwango kizuri na cha
wastani. Chati Na. 13 inaonesha viwango vya kufaulu vya watahiniwa
kwa asilimia.

Chati Na. 13: Kufaulu kwa Watahiniwa kwa Asilimia

Miongoni mwao, watahiniwa 131,052 sawa na asilimia 50.9 walifaulu
kwa kiwango cha wastani cha alama 4.5 hadi 9.5 kutokana na kuthibitisha
hoja kuwa “mwanamke ni mtu mwenye huruma na fadhila” kwa kutoa
baadhi ya hoja zikiwa sahihi na zingine kuzitolea maelezo
yasiyojitosheleza. Katika kujibu swali hilo, baadhi ya watahiniwa
walichanganya wahusika kwa mfano, mtahiniwa mmoja katika kutumia
wahusika wa riwaya ya “Watoto wa mama N’tilie” alimtumia mhusika
Dotto kama mtoto wa kike badala ya Kurwa. Aidha, watahiniwa wengine
walitaja majukumu mbalimbali ya wahusika wa kike katika riwaya hizo
badala ya kueleza huruma na fadhila aliyonayo mwanamke inavyomfanya
atende majukumu aliyonayo. Kwa mfano, mtahiniwa mmoja alitumia
riwaya ya “Watoto wa Mama N’tilie” na kuelezea jinsi Mama ntilie

alivyoamua kumlea Kurwa kwa sababu alimuona ni mtoto wa mtaani
badala ya kuonesha huruma na fadhila za Mama N ’tilie zilizosababisha
kumlea Kurwa ingawa si mwanae wa kumzaa. Pia, katika riwaya ya
“Takadini” mtahiniwa anatoa hoja kwa kueleza mapenzi ya dhati
aliyonayo Shingai kwa Takadini badala ya kueleza huruma na fadhila
aliyokuwa nayo Shingai iliyomfanya kumpenda Takadini kwa dhati.
Kielelezo 13.1 ni sehemu ya jibu la mtahiniwa aliyepata alama za wastani
kutokana na kutoa hoja zisizojitosheleza katika kuthibitisha hoja kuwa
"mwanamke ni mtu mwenye huruma na fadhila”

Kielelezo 13.1

Kielelezo 13.1: Sehemu ya jibu la mtahiniwa aliyepata alama za wastani
kwa kurudia hoja na kutotosheleza matakwa ya swali.

Watahiniwa wengine 87,365 sawa na asilimia 33.9 walifaulu kwa kiwango
kizuri kwa kupata alama za juu 10 hadi 15 kwa kuwa waliweza
kuthibitisha hoja kuwa, “mwanamke ni mtu mwenye huruma na fadhila”
kwa kuonesha namna mwanamke alivyokuwa na huruma na fadhila katika
kutekeleza majukumu yake. Watahiniwa hao walitumia vitabu teule viwili
vya riwaya huku wakiwatumia wahusika sahihi katika riwaya hizo katika
kuthibitisha hoja juu ya huruma na fadhila za mwanamke. Kwa mfano,
katika riwaya ya “Takadini” watahiniwa waliweza kuwaelezea wahusika
kama Sekai, Pindai, Shingai na Ambuya ambao walikuwa na moyo wa
huruma na fadhila. Mhusika Sekai alitoroka na mwanae ili kumnusuru kifo
kwa kuwa alikuwa sope, Pindai (kumtetea Sekai kwa wake wenza),
Shingai (kukubali kuolewa na Takadini japo ni sope) na Ambuya
(kumtetea mtoto sope asiuawe). Pia katika riwaya ya “Watoto wa mama
N’tilie” wahusika kama Mama Ntilie, Zenabu na Kurwa ambapo Mama
N'tilie (kulea watoto wake pamoja na magumu Yyote), Zenabu (kulea
watoto wa Mama N'tilie) na Kurwa (kumtetea Peter asipigwe na Dotto).
Hivyo hivyo katika riwaya ya "Joka la Mdimu™ wahusika kama mke wa
Brown Kwacha, mke wa Tino na Katibu wa Brown Kwacha
wameoneshwa kuwa ni wanawake wenye huruma na fadhila katika jamii
yao iliyokuwa na uonevu na isiyojali maslahi ya wengi. Kielelezo 13.2 ni
sampuli ya jibu la mtahiniwa aliyetoa hoja toshelevu kwa kutumia riwaya
ya “Watoto wa mama N’tilie” na “Takadini” na kuzifafanua vizuri
kulingana na matakwa ya swali.

Kielelezo 13.2

13-

Mworamke ni mtu  roubisu caca kotike Jomit.Lakind

|
KOO0 amke hm{o praodeye onayedharouliwa . Hato hvuo

KH@MQ NNQ\'JO\ NO\ TGK-OdIh\ t\woond\kwa ha Ben Honson

DCH\’)OI() noL r\NO\\Iro\ vo Mool wa Moma Niilie llNOOFO!,
st o, Lty vl Mboom . s sl omesekams

koo mtu N 140Ny huruma o) mdhlo\ Ko Kkt

mio wohusiko  dekai, Tendai  no Pmolou katiko rinoya

O K Tokodint Womechorwo  kama  watu wenye
huremo. na sadhidos

o . .
Jekar, Huvu nt whuiko mkuu. NV moma wa

Tokadini o (n\' mke  wo Maoce Mokwoll. Sekoy olrish:

bilo vo Kuooto mioto  kno muda  wo mioke hgo

%wjo bomdo ya kKupafo mipto morenye ule moivu
NGO noodi @0})&) ahambma NOL WOIRee wo kmu kuna

1nabidi  mWonare QUBNO A . Hl\luo dekai Clhkcﬁ;xo«

knoe Kkuwe alikuwe no huwmo\ pome na uo%ungu
Pany) N0 0NONONG .

J
Pmdm Huvu ni roke mwensa no Sekar. Mace

Makwati alikuno no  woke wanne  amboo i Piech

dekai, Dodivai noe Rurebidaai. Dodivai na Rumbidaoi

ol kuwo  Wokimtuit ra Kumtonyto adioo lekod

. I L]
lokioi  Pindai alimesa  kuno voonde wo tekag

Oku goto  ra kumtoteq Juy_yo iombo lolote. Hwﬂo

Prodoi alikuwo hr mty mNQM{@ hurumor tona
famoje na mdkxla.

ler\dm Brorto—o—lekar Hu\:u all kunio - rasnki

)
o Sekod . Rooda uya lekas Kuk\mbvu k(pnt kwao’kwq

hio YO Kumuo koo minonowe odujﬂ«ﬂ mtf(a k;mn
kingine  ombone  bokuwa  na roudk’ Y0 OTQ ermk

T \ hl ' X
unor Tendoi. Tendai alineso 4umihaor; Jekas cole!

; {
olipokuwo  ma tohad  no olino2a kymiaidia. i Yya

hato Tendayr DOYe ni nntu menye huruma.

52



KX]T\KO NWOVO\ vo Watele wa Mama  Ntilve wabun!

ka komo Momo\ nhle, Zerobu na Korwo  nomethod

rno. koo watu Nor\\!rQ huruma noy —}\orﬂv)o&
Moma vhilie, Ruvu ni enbosika mkut . N mom

no  Petor i to pa ni mke wo -Mace lomolomo.

Huum ht pawanoamke ombow alihonagotka tana

KUDO\’(O\ he lot \JFO\K%:GNMO Kmk,ldh \fo\O\ NO huumbam
Kw(lke Do o nae kuwnanuonulio Na'(oTo NO\kQ fate

| )
20 shule no 010\ Kuwul\mo oda vo  shule . Na plo |

ni mwommke MNENYE hummo« na mdhlow kennoin

{
oline2o kumlea  Kurnwe ¥omo mlote wake aiw@nﬂo\q

Zenonbu  Huyu ni Tironi wo Mama ntle
8)
Zerobu oum‘m no s0milio Na mama ohilie  kamao

nduau 406 . Alinesa kumeoidia . Petec chakule

m\(ﬁ) alinokosn  chakulo  Na pia alimgardra Qto |

(li\\'o()\)mwo'\ kina kunko ds T@Km \Ahl()moat@ka Lrta bedi

Mulbl'mli~ Alhwoiali - no kuwalea Nafofb ~NO - ANoamao

\
ntlie “mlq amba po hoxkum:»@.-ﬁtvjo Zorabu nt
Mty miNenyo hummo noL MA 1oy

!
Kurwe, Ni michona alivesaldina na_ Petor.

Kurwa  obkuwo ni mislo  yotimo ombo\{o ho kunla

hO WOQ0QY oliveby no ndunu \mko mmbowm

" >
olttorike - Hota  hivgo  Kuewa ahk\mc\ no hummq

J
kwani gliwetor kumiat'dia Pelor mlo, alippiawa ro

nduouw Doto. Pla alimiuoio Ku‘rogn‘a cFoFgula

hoo() \Qom\- Hevyo bt momwmhcx k«wOmbOl korna

J
\wwo Nl tu T ey e 0\urumq

Plo. kattka rwova 20ty Kuna  wanawdke

ambao  hynana  hurumo ketka PLNOYG wTakadlm

kuna ghdirar, Rumbidaoi o Chidlo pig kailika Yo

N Natote  Wa Mama n'hile kuna 24q .

Kielelezo 13.2: Sampuli ya jibu la mtahiniwa aliyethibitisha hoja kuwa
mwanamke ni mtu mwenye huruma na fadhila kwa usahihi na kupata
alama za juu.

Watahiniwa 39,157 sawa na asilimia 15.2 walikuwa na kiwango hafifu cha
kufaulu kwa kupata alama za chini 0 hadi 4 kwa kuwa walitoa majibu
yasiyo sahihi katika hoja nyingi. Baadhi ya watahiniwa walishindwa kutoa
utangulizi ili kuthibitisha hoja kuwa, mwanamke ni mtu mwenye huruma
na fadhila ambapo wengine walikanusha hoja hiyo kinyume na matakwa

ya swali. Pia wapo waliojadili dhamira mbalimbali zilizopo katika riwaya
teule. Kwa mfano, mtahiniwa mmoja alifafanua dhamira ya ulevi katika
riwaya ya “Watoto wa Mama N’tilie” akielezea suala alilokuwa nalo mzee
Lomolomo na katika riwaya ya "Takadini" alieleza, imani za kishirikina
katika jamii, masuala ambayo si sahihi katika kuthibitisha huruma na
fadhila ya wanawake katika riwaya hizo.

Watahiniwa hao walitakiwa kuthibitisha hoja hiyo katika riwaya teule
kama ifuatavyo: Katika riwaya ya “Takadini” wahusika kama Sekai
(alimhurumia mwanae asiuawe), Pindai (alimtetea Sekai kwa wake wenza
dhidi ya kuawa yeye na mwanae), Shingai (alikubali kuolewa na Takadini
ambaye ni sope) na Ambuya (alimtetea mtoto sope asiuawe). Pia katika
riwaya ya “Watoto wa mama N’tilie” wahusika kama Mama Ntilie (alilea
watoto wake, Kurwa na mumewe bila kujali aliyokuwa anatendewa na
mumewe), Zenabu (alilea watoto wa Mama N'tilie alipokuwa hayupo) na
Kurwa (alimtetea Peter asipigwe na Dotto). Hivyo hivyo katika riwaya ya
"Joka la Mdimu" wahusika kama mke wa Brown Kwacha, mke wa Tino
na Katibu wa Brown Kwacha wameoneshwa kuwa ni wanawake wenye
huruma na fadhila katika jamii yao iliyokuwa na uonevu na
iliyowanyanyasa wanawake. Kielelezo 13.3 ni sampuli ya jibu la
mtahiniwa aliyepata alama za chini kwa kutoa hoja chache katika
kuthibitisha kuwa mwanamke ni mtu mwenye huruma na fadhila.

Kielelezo 13.3: Sampuli ya jibu la mtahiniwa isiyo na utangulizi na
yenye hoja moja kwa kila kitabu kutoka riwaya Mama N'tilie na Joka la
Mdimu kinyume na matakwa ya swali.

Swali la 14: Uhakiki wa Tamthiliya

Swali

lilitoka katika mada ya Fasihi Andishi (Uhakiki wa Tamthiliya) na

lililenga kupima uchambuzi. Swali lilimtaka mtahiniwa akanushe kauli
kuwa waandishi wa tamthiliya wameshindwa kufikisha ujumbe kwa jamii

iliyokusudiwa kwa kutoa hoja tatu kwa kila kitabu kutoka katika
tamthiliya mbili teule alizosoma. Swali lilikuwa na jumla ya alama 15.
Swali hili lilijibiwa na watahiniwa 249,854 sawa na asilimia 69.3 kati ya
watahiniwa wote waliofanya mtihani. Kiwango cha kufaulu kilikuwa
kizuri ambapo asilimia 89.9 sawa na watahiniwa (224,554) walifaulu kwa
kiwango kizuri na cha wastani. Chati Na. 14 inaonesha viwango vya
kufaulu kwa watahiniwa kwa asilimia.

Chati Na. 14: Kufaulu kwa Watahiniwa kwa Asilimia

Asilimia 60.9 sawa na watahiniwa (152,211) walifaulu kwa kiwango
kizuri kwa kupata alama za juu 10 hadi 15. Watahiniwa hao waliweza
kukanusha kauli kuwa waandishi wa tamthiliya wameshindwa kufikisha
ujumbe kwa jamii iliyokusudiwa kwa kutoa hoja tatu kwa kila tamthiliya
kati ya tamthiliya mbili teule. Katika kukanusha kauli hiyo, watahiniwa
walionesha namna waandishi wa tamthiliya walivyoweza kufikisha
ujumbe kwa jamii iliyokusudiwa, kwanza; walitoa utangulizi mzuri na
unaoendana na matakwa ya swali kwa kukanusha kauli hiyo kuwa,
waandishi wa tamthiliya hawajashindwa kufikisha ujumbe kwa jamii
waliyoikusudia bali wameweka wazi yale yote yaliyopo katika jamii
walizoziandikia. Pili; wametumia tamthiliya teule na kuonesha jumbe
mbalimbali zilizokusudiwa na waandishi katika tamthiliya hizo kama vile,
"Ngoswe Penzi Kitovu cha Uzembe"; ujumbe unaotolewa kwa jamii ni
kuhusu uzembe, uvivu, ulevi na ukosefu wa elimu. Katika tamthiliya ya
"Orodha"; ujumbe unaofikishwa kwa jamii ni pamoja na tahadhari ya
ugonjwa hatari wa UKIMWI unaosababishwa na ulevi, ukosefu wa elimu,
tamaa/starehe, ukosefu wa uadilifu na kukosa uaminifu katika ndoa. Pia

katika Tamthiliya ya “Kilio Chetu” mwandishi anatoa ujumbe kuhusu
Ugonjwa wa UKIMWI usivyo na tiba, Wazazi kutoa elimu ya jinsia kwa
watoto wao na starehe iliyopitiliza ni chanzo cha ugonjwa hatari wa
UKIMWI. Tatu; watahiniwa hao walitoa hitimisho zuri lililofafanua vyema
umuhimu wa tamthiliya hizo kwa jamii. Kielelezo 14.1 ni sampuli ya jibu

la mtahiniwa aliyeelezea kwa usahihi namna waandishi walivyofikisha
ujumbe kwa jamii.

Kielelezo 14.1: Sampuli ya jibu la mtahiniwa aliyekanusha kwa usahihi
kauli kwa kutoa hoja madhubuti kutoka katika tamthiliya ya "Ngoswe
Penzi Kitovu cha Uzembe" na "Kilio Chetu".

Watahiniwa wengine 72,343 sawa na asilimia 29 walifaulu kwa kiwango cha
wastani kwa kupata alama za 4.5 hadi 9.5 kutokana na kutoa majibu
yasiyojitosheleza kwa baadhi ya hoja. Baadhi ya watahiniwa hao hawakuweza
kuandika utangulizi mzuri wenye kufafanua kauli hiyo kulingana na matakwa ya
swali. Pia, watahiniwa wengine walitoa hoja kwa kutaja dhamira zilizopo katika
tamthiliya teule bila kuonesha ujumbe unaotokana na dhamira hizo. Kwa mfano,
mtahiniwa mmoja alielezea suala la ulevi lilivyokuwa katika tamthiliya ya
“Ngoswe Penzi Kitovu cha Uzembe” badala ya kuonesha ujumbe wa mwandishi
katika suala hili ambapo ulevi kurudisha nyuma maendeleo ya jamii. Aidha,
wapo watahiniwa waliokanusha kauli waliyopewa kwa usahihi lakini
wakashindwa kutoa hoja zenye mifano madhubuti kutoka katika riwaya teule na

kupata alama za wastani. Kielelezo 14.2 ni sampuli ya jibu la mtahiniwa
aliyethibitisha kauli kwa kutoa hoja bila kufafanua kwa mifano madhubuti kutoka

tamthiliya teule na kupata alama za wastani.

Kielelezo

Kielelzo 14.2: Sehemu ya jibu la mtahiniwa aliyetoa hoja kwa kuelezea
matukio kutoka katika tamthiliya teule bila kutoa mfano wowote
unaobainisha ujumbe wa mwandishi.

niwa 25,300 sawa na asilimia 10.1 walifaulu kwa kiwango hafifu

kwa kupata alama 0 hadi 4. Watahiniwa hao walishindwa kukanusha kauli

kuwa “Waandishi wa tamthiliya wameshindwa kufikisha ujumbe kwa
jamii iliyokusudiwa". Baadhi ya watahiniwa katika utangulizi walikubali
kauli kwamba waandishi wa tamthiliya wameshindwa kufikisha ujumbe
kwa jamii iliyokusudiwa badala ya kukanusha kauli hiyo kwa kuonesha
namna waandishi wa tamthiliya walivyoweza kufikisha ujumbe kwa jamii
iliyokusudiwa. Pia watahiniwa walitakiwa kutumia tamthiliya teule na
kuonesha jumbe mbalimbali zilizokusudiwa na waandishi kama vile;
"Ngoswe Penzi Kitovu cha Uzembe"; ujumbe unaotolewa kwa jamii ni
kuhusu uzembe, uvivu, ulevi na ukosefu wa elimu. Katika tamthiliya ya
"Orodha"; ujumbe unaofikishwa kwa jamii ni pamoja na tahadhari ya
ugonjwa hatari wa UKIMWI unaosababishwa na ulevi, ukosefu wa elimu,
tamaa/starehe na ukosefu wa uadilifu na uaminifu katika ndoa. Pia katika
Tamthiliya ya “Kilio Chetu” mwandishi anatoa ujumbe kuhusu Ugonjwa
wa UKIMWI usivyo na tiba, Wazazi kutotoa elimu ya jinsia kwa watoto
wao na starehe iliyopitiliza ni chanzo cha uonjwa hatari wa UKIMWI.

Kutokana na kukosa uwezo wa kuchambua maudhui katika tamthilia hizo
ili kubainisha jumbe mbalimbali, baadhi ya watahiniwa walielezea
maswala mtambuka yaliyopo katika jamii zetu kama vile ubakaji, mauaji
ya albino na vikongwe, wizi wa kutumia silaha na matumizi ya madawa ya
kulevya badala ya kuchambua ujumbe unaopatikana katika tamthiliya
alizopewa na wengine walionesha kukubali kauli kuwa waandishi wa
tamthiliya wameshindwa kufikisha ujumbe kwa jamii wanazoziandikia
kama kielelezo Na. 14.3 kinavyonesha jibu la mtahiniwa wa aina hiyo.

Kielelezo 14.2: Sampuli ya jibu la mtahiniwa aliyejibu swali kinyume
na matakwa ya swali.

2.55

Swali la 15: Utungaji wa Ushairi

Swali lilitoka katika mada ya Utungaji wa Kazi za Fasihi, mada ndogo ya
Utungaji wa Ushairi. Swali lililenga kupima uundaji na lilimtaka
mtahiniwa atunge utenzi wenye beti nne (4) juu ya UMUHIMU WA
KATIBA MPYA TANZANIA.

Swali hili lilijibiwa na watahiniwa 360,392 sawa na asilimia 100 kwa
kuwa lilikuwa swali la lazima. Swali hili ni miongoni mwa maswali
yaliyojibiwa kwa kiwango cha wastani ambapo watahiniwa 211,551 sawa
na asilimia 58.7 walifaulu kwa kiwango cha juu na cha wastani. Chati Na.
15 inaonesha viwango vya kufaulu vya watahiniwa kiasilimia.

Jedwali Na. 14: Kufaulu kwa Watahiniwa kwa Asilimia

Asilimia 41.3 sawa na watahiniwa (148,841) walifaulu kwa kiwango cha
chini kwa kupata alama hafifu 0 hadi 4 kutokana na kukosa maarifa
mahsusi kuhusu utunzi wa utenzi. Miongoni mwao, watahiniwa 75,231
sawa na asilimia 20.9 walipata 0 kutokana na kushindwa kutunga utenzi
kuhusu “Umuhimu wa Katiba Mpya Tanzania.” Kutokana na kutokuelewa
matakwa ya swali, baadhi ya watahiniwa walitunga utenzi kuhusu masuala
mbalimbali kama vile "Uhuru wa Tanzania, Rais wetu, Bunge la
Tanzania, Shule yetu na nyinginezo badala ya kutunga utenzi unaoendana
na maelekezo ya swali alilopewa ambayo ni ‘Umuhimu wa Katiba Mpya
Tanzania; Kwa mfano, mtahiniwva mmoja alitunga utenzi uliohusu
maendeleo, elimu bure, umasikini na hospitali kuboreshwa ambapo ubeti
mmojawapo Kkatika utenzi wake unasema,

"Naungana na rais,

Kupongeza lake wazo,
hospital zimeboreshwa,
huduma zote twapata™

Kwa ujumla, utenzi huo haukuzingatia kanuni zozote za utunzi kama vile
urari wa vina na mizani. Pia, ubeti huo na nyingine alizotunga zilikuwa na
maudhui tofauti na usiozingatia matumizi ya lugha sanifu kwa kuandika
neno ‘hospital’ badala ya kuandika hospitali. Wengine waliandika
nathari/maelezo mafupi kuhusu “UMUHIMU WA KATIBA MPYA
TANZANIA” kinyume na matakwa ya swali na hivyo kupata alama O.
Kielelezo 15.1 ni sampuli ya jibu la mtahiniwa aliyetunga utenzi
unaozungumzia masuala tofauti tofauti kinyume na matakwa ya swali.

Kielelezo 15.1

Kielelezo 15.1: Sampuli ya jibu la mtahiniwa aliyeshindwa kutunga
utenzi kuhusu “UMUHIMU WA KATIBA MPYA TANZANIA” kwa
kutunga utenzi wenye mambo mseto na usio na kichwa cha utenzi.

Asilimia 35 sawa na watahiniwa (126,248) walifaulu kwa kiwango cha juu
kwa kupata alama 10 hadi 15. Watahiniwa hao waliweza kutunga utenzi
kwa kuzingatia kanuni na taratibu za utunzi wa utenzi kama vile kichwa
cha utenzi kilichoandikwa kwa herufi kubwa, urari wa vina na mizani,
utoshelevu, kutumia lugha sanifu na ya kiushairi na kutumia alama za
uandishi kwa usahihi. Kwa mfano, mtahiniwa mmoja aliweza kutunga
utenzi mzuri kwa kuandika kichwa cha utenzi “UMUHIMU WA KATIBA
MPYA TANZANIA” kwa kuzingatia kanuni na taratibu zote za utunzi wa
utenzi kama vile, mfanano wa vina vya mwisho vya ubeti na kuzingatia
maudhui ya utenzi na kupata alama za juu. Kielelezo 15.2 ni sampuli ya

jibu la mtahiniwa aliyetunga utenzi uliojitosheleza kwa kuzingatia kanuni
za utunzi wa utenzi.

Kielelezo 15.2

76l UMUHIMU WA VATIRA MPYA TAN2ANIA .

Kielelezo 15.2: Sampuli ya jibu la mtahiniwa aliyejibu swali kwa
kuzingatia taratibu zote za utunzi wa tenzi na kupata alama za juu.

Aidha, asilimia 23.7 sawa na watahiniwa (85,303) walifaulu kwa kiwango
cha wastani kwa kupata alama 4.5 hadi 9.5 kwa kuwa walitoa majibu
yasiyojitosheleza. Baadhi ya watahiniwa hao walitunga utenzi kwa
kuandika kichwa cha utenzi kwa herufi ndogo na wengine hawakuzingatia
taratibu za utunzi wa utenzi kikamilifu kama vile urari wa vina na mizani,
utoshelevu, kutumia lugha sanifu na ya kiushairi na kutumia alama za
uandishi na hivyo kupata alama pungufu. Kwa mfano, mtahiniwa mmoja
alitunga utenzi kwa kuandika kichwa cha utenzi kwa herufi ndogo na
kutotumia lugha ya Kkishairi na yenye mvuto kama vile inkisari, na mazida
ili kuwa na vina na mvuto wa utenzi na hivyo kupata alama za wastani
kama kielelezo Na. 15.3 kinavyoonesha.

Kielelezo 15.3

Kielelezo 15.3: Sampuli ya jibu la mtahiniwa aliyetunga utenzi
usiojitosheleza katika idadi ya beti, vina, mizani na usio na kichwa cha
utenzi kama ilivyotakiwa.

3.0

4.0

UCHAMBUZI WA VIWANGO VYA KUFAULU KWA WATAHINIWA
KATIKA MADA

Mtihani wa Kiswahili ulikuwa na maswali kumi na tano (15) yaliyotoka katika
mada za Ufahamu na Ufupisho, Matumizi ya Lugha katika Miktadha Mbalimbali,
Matumizi ya Sarufi, Uandishi, Maendeleo ya Kiswahili, Uhakiki wa Kazi za Fasihi
na Utungaji wa Kazi za Fasihi.

Uchambuzi wa kiwango cha kufaulu kwa watahiniwa katika mada mbalimbali
unaonesha kuwa watahiniwa walifaulu katika mada nne kwa kiwango kizuri, mada
mbili kwa kiwango cha wastani na mada moja pekee ndio iliyokuwa na kiwango
hafifu katika mada zilizotahiniwa. Kiwango kizuri cha kufaulu kilikuwa katika
mada zifuatazo; Uhakiki wa kazi za Fasihi Andishi (89.5%), Uandishi (88.6%),
Ufahamu (74.3%) na Maendeleo ya Kiswabhili (74.3%).

Mada ya Matumizi ya Sarufi (64.1%) na Kutunga Kazi za Fasihi (58.7%) zilikuwa
na viwango vya wastani vya kufaulu. Aidha, mada ya Fasihi Simulizi (17.7%)
ilikuwa na kiwango hafifu cha kufaulu kwa watahiniwa katika mtihani huu.

Kwa ujumla, kiwango cha kufaulu kwa watahiniwa katika mtihani wa 021
Kiswahili kwa mwaka 2018 kupitia mada mbalimbali kilikuwa kizuri. Wastani wa
kufaulu kwa mada zote ni (66.7%). Kiwango hiki kimeshuka kwa asilimia 3
ikilinganishwa na kiwango cha juu cha kufaulu kwa mada kwa mwaka 2017. Hali
hii inadhihirisha kuwa watahiniwa walikuwa na uelewa wa kutosha kuhusu mada
mbalimbali zilizotahiniwa mwaka 2018.

HITIMISHO

Kwa ujumla, Mtihani wa Kidato cha Nne katika somo la Kiswahili mwaka 2018
ulizingatia muhtasari wa somo la Kiswahili na maswali yote yalihusisha ngazi zote
za majazi ya utambuzi yaani maarifa, ufahamu, matumizi, uchambuzi, uundaji na
tathmini. Kiwango cha kufaulu kwa jumla ni kizuri ambapo watahiniwa 320,041
sawa na asilimia 89.32 walifaulu somo hili.

Uchambuzi huu unaonesha changamoto mbalimbali ambazo hazina budi

kutatuliwa kama vile kutofuatwa kwa maelekezo ya swali na uelewa mdogo wa

mada mbalimbali hasa mada za Fasihi Simulizi, Sarufi, na Kutunga kazi za Fasihi.

Ili kuinua kiwango cha kufaulu kwa mada zote katika mtihani wa Kidato cha Nne,

mikakati mbalimbali inahitajika katika ufundishaji na ujifunzaji ili kuwawezesha

wanafunzi kupata ujuzi wa kujieleza kwa ufasaha ikizingatiwa kuwa sarufi na
fasihi ndiyo msingi wa taaluma katika ujifunzaji wa lugha.

Kiwango hiki cha kufaulu kinaonesha kuwa, zipo mada zinazohitaji kutiliwa
mkazo katika ufundishaji na ujifunzaji ili kuboresha viwango vya kufaulu kwa
watahiniwa hususani kwa mada zilizoshuka viwango vya kufaulu kwa mwaka
2018 vinapolinganishwa na viwango vizuri vya mwaka 2017. Kwa mfano, mada ya
Kutunga kazi za Kifasihi imeshuka kwa asilimia 11.8 kutoka kiwango Kizuri
(70.5%) na kuwa kiwango cha wastani (58.7%) na mada ya Ufahamu imeshuka
kwa asilimia 12.9 kutoka (87.2%) na kuwa (74.3%). Aidha, mada iliyokuwa na
kiwango cha chini zaidi cha kufaulu ni Fasihi Simulizi iliyoshuka kwa asilimia
67.8 kutoka kiwango kizuri (85.5%) na kuwa kiwango hafifu (17.7%).

Mada ya Fasihi Simulizi huweza kuboreshwa kwa kutumia mbinu shirikishi na
kutoa mazoezi ya kutosha hususani katika kubainisha maana na matumizi ya
methali mbalimbali zinazotumiwa na wanajamii kwa ujumla. Kutokana na ukuaji
wa sayansi na teknolojia, kipaumbele cha matumizi ya methali kiwekwe katika
uwasilishaji wa kazi mbalimbali za kifasihi kama vile masimulizi ya hadithi,
vichekesho, maigizo (tamthiliya), maghani, ngonjera na michezo ya watoto
(katuni). Aidha, methali zitumike kama sehemu ya utamaduni katika kuadilisha na
kuadabisha jamii.

Pia, kumekuwepo na kupanda kwa viwango vya kufaulu vya mada kwa mwaka
2018 kutoka viwango vya kufaulu kwa mwaka 2017. Mada ya Uhakiki wa Fasihi
Andishi imepanda kwa asilimia 7.4 kutoka (82.1%) na kuwa (89.5%), Uandishi
imepanda kwa asilimia 3.4 kutoka (85.2%) na kuwa (88.6%), Maendeleo ya
Kiswahili imepanda kwa asilimia 39.8 kutoka kiwango cha wastani (34.5%) na
kuwa kiwango kizuri (74.3%) na Matumizi ya Sarufi imepanda kwa asilimia 16
kutoka (48.1%) na kuwa (64.1%).

Mwisho taarifa hii ya uchambuzi kuhusu majibu ya watahiniwa itasaidia kuinua
kiwango cha kufaulu katika somo la Kiswahili na kutatua changamoto kwa walimu
na wanafunzi katika ufundishaji na ujifunzaji wa mada mbalimbali. Hali hii
itawafanya walimu na wanafunzi kuyaelewa makosa mbalimbali yanayosababisha
kufaulu kwa viwango vya chini kwa baadhi ya mada ili kuweza kufanya
marekebisho kwa ajili ya kuinua kiwango cha kufaulu kwa miaka ijayo.

5.0 MAONI NA MAPENDEKEZO

Ili kuinua kiwango cha ufaulu kwa watahiniwa katika somo la Kiswahili
inapendekezwa kuwa:

(@)

(b)

(©)

(d)

(€)

Walimu waweke msisitizo wa ufundishaji na ujifunzaji wa mada ya Fasihi
simulizi, katika utanzu wa semi, hasa kipengele cha methali.

Walimu waweke msisitizo katika matumizi sahihi ya sarufi na mjengo wa
tungo ili kuwajengea wanafunzi weledi katika mada hiyo waweze
kuondokana na matumizi ya kisarufi yasiyo sahihi na kuongeza uwezo wa
kujieleza kwa ufasaha.

Msisitizo uwekwe katika kusoma vitabu vya ushairi, tamthiliya na riwaya ili
wanafunzi wapate maarifa ya kutosha katika vipengele vya fani na maudhui.

Uhamasishaji uwekwe katika utunzi wa kazi za fasihi ili wanafunzi wapate
ujuzi na maarifa ya kutosha katika kutunga kazi mbalimbali za fasihi.

Wadau wa elimu, walimu na wanafunzi kwa jumla waweke msisitizo katika

ufundishaji/ujifunzaji wa somo la Kiswahili kikamilifu ili kuinua kiwango
cha kufaulu kwa mada zote.

69



KIAMBATISHO A

UCHAMBUZI WA VIWANGO VYA KUFAULU KWA WATAHINIWA
KATIKA MADA MBALIMBALI

2018
Asilimia ya
Na. Mada Watahiniwa
Idadi ya Waliopata Maoni
maswali Wastani wa
Asilimia 30 au
zaidi
1 Uhakiki wa kazi za
" | Fasihi Andishi
2. | Uandishi
3. | Ufahamu

4. | Maendeleo ya Kiswahili

5. | Sarufi . 4'75' 6, 641 Wastani
6. | Kutunga kazi za Fasihi 15 58.7 Wastani

7. | Fasihi Simulizi

KIAMBATISHO B

ULINGANIFU WA VIWANGO VYA KUFAULU KWA WATAHINIWA
KATIKA MADA KWA MWAKA 2017/2018

2017 2018
Asilimia ya Asilimia ya
Na Mada Watahiniwa Watahiniwa
' Idadi ya Waliopata Maoni Waliopata Maoni
maswali Wastani wa Wastani wa
Asilimia 30 Asilimia 30 au
au zaidi zaidi
Uhakiki wa
1. | kazi za Fasihi
Andishi
2. | Uandishi
3. | Ufahamu
Maendeleo Wastani
4, . " .
ya Kiswabhili
5. | Sarufi . Wastani Wastani
6. Kutung'a‘kaz| Wastani
za Fasihi
7 Fasihi
" | Simulizi

KIAMBATISHO C

CHATI YA ULINGANIFU WA VIWANGO VYA KUFAULU KWA
WATAHINIWA KATIKA MADA KWA MWAKA 2017/2018

Asilimia ya Watahiniwa

100 -

. 88.6 87.2

Mwaka
m 2017
m 2018

Uhakiki wa Uandishi  Ufahamu Maendeleo  Sarufi Kutunga Fasihi

kazi za
Fasihi
Andishi

ya kaziza  Simulizi
Kiswahili Fasihi
Mada

